
CONGREGATIO GENERALIS LVII 

29 octobris 1963 

Exc.mus P. D. PERICLES FELICI , arch. tit. Samosatensis, secreta­
rius generalis Ss. Concilii: 

Audiant omnes! Moderabitur hanc congregationem generalem 57 
em.mus ac rev.mus D. Gregorius Petrus card. Agagianian. 

Haec fient in hac congregatione generali. Imprimis suffragationi sub-
icietur caput integrum V schematis de sacra Liturgia, quod inscribitur 
de anno litúrgico. Haec suffragatio, ut iam Patribus notum est, fiet per 
placet, non placet et placet iuxta modum. Modi exhibendi sunt una 
cum schedula. 

Deinde fiet suffragatio circa quaesitum quoad schema de B. Maria 
Virgine, Matre Ecclesiae. Postea habebitur relatio per exc.mum D. Cae-
sarium D'Amato, ep. tit. Sebastenum in Cilicia, Abbatem Ordinarium 
S. Pauli, de cap. VII schematis de sacra Liturgia, quod inscribitur de 
música sacra. Et procedetur etiam, quantum tempus sinet, ad suffragan-
das emendationes singulas circa hoc caput. 

In hac pariter congregatione, dúo documenta Patribus distribuentur: 
primum inscribitur Emendationes a Concilii Patribus scripto exhibitae 
super schema constitutionis dogmaticae de B. Maria Virgine, Matre Ec­
clesiae.1 Est, uti nostis, veluti sylloges omnium animad ver sionum, quae 
factae sunt scripto a Patribus circa hoc schema. 

Deinde fiet etiam distributio alius documenti, magni momenti. Et 
hoc fit de mandato em.morum moderatorum. Hoc documentum inscribi­
tur Propositiones Congregationis generalis sujfragiis subiciendae quoad 
cap. II schematis de Ecclesia, cuius textus nunc, ex officio et de mandato 
moderatorum, vobis, venerabiles Fratres, lego; et de mandato pariter 
moderatorum, suffragatio circa singula puncta fiet crastina. Audiatis igi­
tur attente: 

PROPOSITIONES 

CONGREGATIONIS GENERALIS SUFFRAGIIS SUBICIENDAE 

QUOAD CAPUT II SCHEMATIS « D E ECCLESIA » 

Cum ex interventionibus Patrum in Aula Conciliari non sit possi-
bile eruere quot Patres revera stent pro tali vel tali sententia, eo fine ut 
afferatur Commissioni competenti elementum aliquod iudicii circa am-

1 Cf. pp. 300-338. 

plitudinem adhaesionis quam appositae sententiae revera habent in 
Congregatione; adhaerendo petitionibus multorum Patrum, immo uni-
versae etiam aliquando Conferentiae episcopalis; Moderatores propo­
nunt Patribus, pro Capite I I Schematis De Ecclesia, quaestiones quae 
sequuntur. 

Vota Patrum de eisdem, proinde, nullum textum adprobant vel 
reiiciunt; unice eo tendunt ut Commissio scire possit quae sit propen-
sio Congregationis circa propositas quaestiones; competens deinde Com­
missio Conciliaris, debite, iuxta Ordinem Concilii, perpendet singulas 
Patrum interventiones; ac deinde integrum textum subiiciet suffraga-
tioni Patrum in Congregatione generali. 

Quaeritur: 

1. Utrum placeat Patribus ita apparari schema ut dicatur Episco-
palem consecrationem summum gradum Sacramenti Ordinis constituere. 

2. Utrum placeat Patribus ita apparari schema ut dicatur omnem 
Episcopum legitime consecratum in communione Episcoporum et Ro-
mani Pontificis, qui est eorum Caput et principium unitatis, membrum 
esse Corporis Episcoporum. 

3. Utrum placeat Patribus ita apparari schema ut dicatur Corpus seu 
Collegium Episcoporum in muñere evangelizandi, sanctificandi et pa-
scendi succedere Collegio Apostolorum; et ipsum, una cum capite suo 
Romano Pontífice et numquam sine hoc capite (cuius salvum et inte­
grum remanet ius primatiale in omnes pastores et fideles), plena et 
suprema potestate in universam Ecclesiam pollere. 

4. Utrum placeat Patribus ita apparari schema ut dicatur prae-
dictam potestatem ipsi Collegio Episcoporum Capiti unito competeré 
iure divino.1 

1 N. B.: Sensus propositionum tertiae et quartae est: 
a) actúale exercitium potestatis Corporis Episcoporum regitur 

ordinationibus a Romano Pontífice adprobatis; 
b) actus veré collegialis Corporis Episcoporum non datur nisi 

invitante aut « saltem libere recipiente » (cf. Schema « De Ecclesia », 
p. 27, 1. 38) Romano Pontífice; 

c) modus practicus et concretus, quo dúplex forma supremae po­
testatis in Ecclesia exercetur, ad ulteriorem determinationem theologi­
cam et iuridicam pertinet, Spiritu Sancto harmoniam inter utramque 
formam indefectibiliter roborante. 

5. Utrum placeat Patribus ita apparari schema ut opportunitas con-
sideretur instaurandi diaconatum ut gradum distinctum et permanentem 
sacri ministerii, secundum utilitatem Ecclesiae in diversis regionibus. 

Haec sunt quaesita quae crastina subicientur suffragationi cum for­
mula placet et non placet. Hodie hoc folium ómnibus Patribus distri­
buetur. 

Nunc lego nomina eorum Patrum, qui petierunt verba faceré circa 
cap. IV schematis de Ecclesia: em.mi ac rev.mi DD. cardd. Emmanuel 
Goncalves Cerejeira, patr. Lisbonensis in Lusitania, Iacobus de Barros 
Cámara, arch. S. Sebastiani Fluminis Ianuarii, Normannus Gilroy, arch. 
Sydneyensis in Australia, Ernestus RufHni, arch. Panormitanus in Ita­
lia, Ferdinandus Quiroga, arch. Compostellanus in Hispania, Iulius 
Dopfner, arch. Monacensis in Germania; exc.mi DD. Antonius Vuc-
cino, arch. tit. Aprensis in Gallia, Ioseph Angrisani, ep. Casalensis in 
Italia, Renatus Fourrey, ep. Bellicensis in Gallia, Villelmus Conway, 
arch. Armachanus in Hibernia, Ioannes Russell, ep. Richmondiensis in 
Statibus Foederatis Americae Septemtrionalis, Ángelus Fernandes, arch. 
coad. Delhiensis in India, Franciscus Franic, ep. Spalatensis in Iugosla­
via, Sebastianus Soares de Resende, ep. Beirensis in Mozambico, Domi-
nicus Hoáng-van-Doán, ep. Quinhonensis in Vietnam; rev.mus P. Be-
nedictus Reetz, sup. gen. congregationis Beuronensis O.S.B.; exc. DD. 
Ioseph Martin, arch. Rothomagensis in Gallia, Isidorus Emanuel, ep. 
Spirensis in Germania, Ildephonsus Sansierra, ep. aux. S. Ioannis de 
Cuyo in Argentina; rev.mus P. Cornelius Heiligers, sup. gen. Societatis 
Mariae Montfortanae; exc.mi DD. Gerardus Huyghe, ep. Atrebatensis 
in Gallia, Ioannes González, arch. tit. Oxyrynchitanus in Columbia; 
rev.mi DD. Ioseph Van Kerckhoven, sup. gen. Missionariorum S. Cordis 
Iesu, Villelmus Van Hees, mag. gen. Ordinis S. Crucis; exc.mus D. Cor­
nelius Lucey, ep. Corcagiensis in Hibernia; rev.mi DD. Christophorus 
Butler, sup. gen. Congregationis Anglicae O.S.B.; Alfonsus Dutil, sup. 
gen. Missionariorum B. M. V. a « La Salette ». 

Cum igitur debeat primo peragi suff raga tio super integro cap. V sche­
matis de sacra Liturgia, textum eiusdem Patribus, saltem ex parte, lego. 
Conferatis pag. 15 fasciculi, a parte dextra eius qui legit: 

D E ANNO LITÚRGICO 

« Pia Mater Ecclesia suum esse ducit Sponsi sui divini opus saluti-
ferum, statis diebus per anni decursum sacra recordatione celebrare. In 
unaquaque hebdómada, die quam dominicam vocavit, memoriam habet 



576 ACTA CONC. VATICANI II - PERIODUS II 

Resurrectionis Domini, quam semel etiam in anno, solemnitate máxima 
Paschatis, una cum beata ipsius Passione frequentat... ». 

Et reliqua, usque ad pag. 19, cum appendice, qui explicit iis verbis: 
« Variorum autem systematum, quae ad calendarium perpetuum stabi-
liendum et in societatem civilem inducendum excogitantur, iis tantum 
Ecclesia non obsistit, quae hebdomadam septem dierum cum dominica 
servant et tutantur, nullis diebus extra hebdomadam interiectis, ita ut 
hebdomadarum successio intacta, nisi accedant gravissimae rationes de 
quibus Apostólica Sedes iudicium ferat, relinquatur » [cf. pp. 267-271]. 
Et satis. Ergo: placet, non placet, placet iuxta modum. Dixi. 

1 - SCHEMA CONSTITUTIONIS DE SACRA LITURGIA 

EMENDATIONES 

A PATRIBUS CONCILIARIBUS POSTULATAE 

A COMMISSIONE CONCILIARI DE SACRA LITURGIA 

EXAMINATAE ET PROPOSITAE 

Caput VII schematis 

AD PROOEMIUM 

1 — Pag. 195, lineis 2-5, textus ita mutetur: « EO PRAESERTIM QUOD 
UT CANTUS SACER QUI VERBIS INHAERET NECES SARIAM VEL IN-
TEGRALEM LlTURGIAE SOLLEMNIS PARTEM EFFICIT ». 

AD ART. 91 

2 — Pag. 195, lineis 22-24, textus ita mutetur: « FORMAM NOBILIOREM 
ACTIO LITÚRGICA ACCIPIT, CUM DIVINA OFFICIA SOLLEMNITER 
IN CANTU CELEBRANTUR, QUIBUS MINISTRI SACRI INTERSINT 
QUAEQUE POPULUS ACTUÓSE PARTICIPET ». 

AD ART. 93 

3 — Pag. 196, post lineam 10, addatur: « COMMENDANTUR INSUPER 
INSTITUTA SUPERIORA DE MÚSICA SACRA PRO OPPORTUNITATE 
ERIGENDA ». 

AD ART. 97 

Pag. 197, linea 17, loco verborum: « musicam christianam », le-
gatur: « TRADITIONALEM EARUM GENTIUM MUSICAM ». 

AD ART. 98 

Pag. 197, lineis 21-23, textus ita mutetur: « Organum TUBULA-
TUM in Ecclesia latina magno in honore habeatur, tamquam in-
strumentum musicum traditionale, cuius sonus Ecclesiae caere-
moniis mirum addere valet splendorem, atque mentes ad Deum 
ac superna vehementer extollere ». 

NOVUS ARTICULUS 

Pag. 197, post art. 98, addatur novus articulus: « SENTIANT MU-

SICAE ARTÍFICES, SPIRITU CHRISTIANO IMBUTI, SE AD MUSICAM 
SACRAM COLENDAM ET AD THESAURUM EIUS AUGENDUM E S S E VO-
CATOS. 

Modos autem componant, QUI NOTAS VERAE MUSICAE SA­
CRAE PRAE S E FERANT atque non solum a maioribus scholis can-
torum cani possint, sed minoribus quoque scholis conveniant et 
actuosam participationem totius coetus fidelium foveant. 

Textus cantui sacro destinati catholicae doctrinae sint confor­
mes, immo ex sacris Scripturis et fontibus liturgicis potissimum 
hauriantur. 

2 - T E X T U S S C H E M A T I S 

Textus in Schemate propositus 

CAPUT V I I 

D E M Ú S I C A SACRA 

Música traditio sanctae Ecclesiae thesau-
rum constituit inaestimabile, máxime excellens 
inter ceteras artis expressiones, cum Música 
sacra eflormet necessariam Liturgiae sollemnis 
partem et directe sacram Actionem comitetur. 
Efficaciam spiritualem sacri concentus in cultu 
divino laudibus extulerunt sancti Patres atque 
Romani Pontiíices, qui hac nostra praesertim 
aetate, praeeunte sancto Pió X, Musicam sa­
cram « ad fontes » revocantes, ipsius chara­
cterem ministerialem dominici servitii pressius 
ostenderunt. Etsi relationes statuantur, limi­
tes tamen in generibus musicis haud ponuntur, 
cum Ecclesia omnes verae artis expressiones, 
debitis praeditas dotibus, amplectatur et in cul-
tum admittat. 

Normas ac praecepta ecclesiasticae tradi­
tionis et disciplinae secutum, prae oculis habens 
finem ultimum Musicae sacrae, qui « gloria Dei 
est, sanctificatio exemplumque fidelium»,' 
Sacrosanctum Concilium ea quae sequuntur 
statuit. 

9 0 . [Natura Musicae sacrae]. Música sa­
cra tam nobilem in Liturgia locum ex Patrum 
traditione habet, ut ei velut ancilla seu admi­
nistra famuletur, 2 modo orationem suavius ex-
primens vel unanimitatem fovens, modo ritus 

Textus a Commissione emendatus * 

CAPUT V I 

D E M Ú S I C A SACRA 

112. Música traditio Ecclesiae universae 
thesaurum constituit pretii inaestimabilis, inter 
ceteras artis expressiones excellentem, EO PRAE­
SERTIM QUOD UT CANTUS SACER QUI VERBIS 

5 INHAERET NECESSARIAM VEL INTEGRALEM 
LITURGIAE SOLLEMNIS PARTEM EFFICIT. 

Profecto sacros concentus laudibus extule­
runt cum Sacra Scriptura} tum sancti Patres 
atque Romani Pontífices, qui recentiore aetate, 

1 0 praeeunte sancto Pió X, 2 munus Musicae sacrae 
ministeriale in dominico servitio pressius illu-
strarunt? 

Ideo Música sacra tanto sanctior erit quan-
to arctius cum actione litúrgica connectetur, 

15 sive orationem suavius exprimens vel unanimi­
tatem fovens, sive ritus sacros maiore locuple-
tant solemnitate. Ecclesia autem omnes verae 
artis formas, debitis praeditas dotibus probat 
easque in cultum divinum admittit. 

20 Sacrosanctum igitur Concilium normas ac 
praecepta ecclesiasticae traditionis et discipli­
nae servans finemque Musicae sacrae respiciens, 
qui gloria Dei est atque sanctificatio fidelium, 
ea quae sequuntur statuit. 

[Cf . art. 112] 

5 

* Litteris italicis seu cursivis indican tur additiones aut emendationes formales vel minoris momenti; 
litteris autem grandioribus seu MAIUSCULIS emendationes exhibentur maioris momenti, Patrum suffra-
gationi proponendae. 

sacros maiore sollemnitate comitans. Tanto ergo 
pulchrior et sanctior erit, quanto actioni litur-
gicae arctius connectetur. 

9 1 . [Liturgia sollemnis principem locum 
tenet]. Forma nobilior celebrationis liturgicae 10 
est Liturgia sollemnis, lingua latina celebrata, 
cum participatione populi. 

Ut autem fideles et scholae cantorum ad 
Liturgiam sollemniter celebrandam progressive 
ducantur, gradus ipsorum captui et condicioni 15 
accommodati statuantur. 

Proinde sit Conferentiae Episcopalis in sin­
gulis regionibus proponere ut nonnulli cantus 
lingua vernácula peragi possint, ad normam ar-
ticuli 24 huius Constitutionis. 20 

113 . FORMAM NOBILIOREM ACTIO LITÚR­
GICA ACCIPIT, CUM DIVINA OFFICIA SOLLEM­
NITER IN CANTU CELEBRANTUR, QUIBUS MI­
NISTRI SACRI INTERSINT QUAEQUE POPULUS 
ACTUÓSE PARTICIPET. 

Quoad linguam adhibendam, serventur 
praecepta art. 36; quoad Missam art. 5 4 ; quoad 
Sacramenta, art. 63; quoad Officium divinum, 
art. 101. 

92 . [Participatio fidelium numquam ex-
cludenda~\. Quamvis thesaurus artisticus Mu-
sicae sacrae summa cura servandus et fovendus 
sit, 3 et scholae cantorum assidue provehendae, 
Episcopi ceterique animarum pastores sedulo 
provideant ut in qualibet sacra actione, vel sol-
lemnissima, universus fidelium coetus actuosam 
participationem sibi propriam in cantu prae-
stare possit. 4 

114 . Thesaurus Musicae sacrae summa cu­
ra servetur et foveatur.4 Scholae cantorum assi­
due provehantur, praesertim apud ecclesias ca-
thedrales; Episcopi vero ceterique animarum 

25 pastores sedulo curent ut in qualibet actione 
sacra in cantu peragenda universus fidelium 
coetus actuosam participationem sibi propriam 
praestare valeat,5 ad normam art. 28 et 30. 

93 . [Institutio música]. Magni habeatur 
institutio et praxis música in Seminariis, in Re­
ligiosorum utriusque sexus novitiatibus et stu-
diorum domibus, necnon in ceteris institutis et 
scholis catholicis; ad quam institutionem obti-
nendam, magistri, qui Musicae sacrae docendae 
praeficiuntur, sedulo praeparentur. 5 

Cantores vero et musicae artífices, praeter 
musicam, solida formatione litúrgica donentur, 
iuxta Ecclesiae traditionem et pastoralem po­
puli utilitatem, quibus eorum servitium spiritu 
ac mente perficiatur. 6 

Fideles quoque, iuxta ipsorum condicio-
nem, sicut in sacra Liturgia ita in cantu sacro 
opportune edoceantur, « ut vocem suam sa­
cerdotis vel scholae vocibus, ad praescriptas 
normas, alternent »! 

30 1 1 5 . Magni habeatur institutio et praxis 
música in Seminariis, in Religiosorum utrius­
que sexus novitiatibus et studiorum domibus, 
necnon in ceteris institutis et scholis catholicis; 
ad quam quidem institutionem assequendam, 

35 magistri, qui Musicae sacrae docendae praefi­
ciuntur, sedulo conformentur.6 

COMMENDANTUR INSUPER INSTITUTA SU-
PERIORA DE MÚSICA SACRA PRO OPPORTUNI-
TATE ERIGENDA. 

40 Musicae vero artífices, cantores, imprimís 
pueri, etiam germana institutione litúrgica do­
nentur. 7 

94 . [Cantus gregorianus et polyphonicus 
fovendus]. Ecclesia Romana cantum gregoria-
num agnoscit tamquam suae Liturgiae pro­
prium: ideo in actionibus liturgicis, ceteris pa-
ribus, principem locum obtineat. 8 

Alia tamen genera Musicae sacrae, praeser­
tim vero polyphonia, in celebrandis divinis Of-
ficiis minime excluduntur, dummodo fidelium 
actuosam participationem ne impediant, ñeque 
dignitati, gravitad et sanctitati Liturgiae repu-
gnent. 

Eximii autem artis musicae viri inciten tur 
non tantum ad modos conscribendos qui a maio-
ribus scholis cantorum cani possint, sed prae­
sertim ad modos etiam componendos qui parvis 
quoque scholis conveniant et actuosam parti­
cipationem totius communitatis fidelium fo-
veant. 

9 5 . [Editio typica librorum cantus grego-
riani compleatur~\. Compleatur editio typica li­
brorum cantus liturgici; immo paretur editio 
magis critica librorum iam editorum post in-
staurationem s. Pii X. 

Pariter, altera paretur editio simpliciores 
módulos continens, in usum minorum eccle-
siarum. 

9 6 . [Cantus popularis religiosus]. Cantus 
popularis religiosus sollerter inculcetur, ita ut 
in piis exercitiis et in ipsis liturgicis actionibus 
iuxta normas et praecepta rubricarum, fidelium 
voces resonare possint. 9 

Cantus ad catholicae fidei doctrinam plene 
sint conformes, breves et fáciles, lingua utan­
tur plana et modulatione simplici. Verba autem 
a túmida et inani profluentia sint immunia 1 0 

ac deriventur potissimum ex sacra Scriptura, 
specialiter ex psalmis et canticis biblicis, et ex 
fontibus liturgicis, sive orientalibus sive occi-
dentalibus. 

97 . [Música sacra in Missionibus]. Cum in 
regionibus Missionum gentes inveniantur quae 

5 116 . Ecclesia cantum gregorianum agnoscit 
ut liturgiae romanae proprium: qui ideo in 
actionibus liturgicis, ceteris paribus, principem 
locum obtineat. 8 

Alia genera Musicae sacrae, praesertim ve­
lo ro polyphonia, 9 in celebrandis divinis Officiis 

minime excluduntur, dummodo spiritui actio-
nis liturgicae respondeant, ad normam art. 30. 

[Cf . art. 1 2 1 ] 

20 

117. Compleatur editio typica librorum 
cantus gregoriani; immo paretur editio magis 

25 critica librorum iam editorum post instaura-
tionem s. Pii X. 

Expedit quoque ut paretur editio simpli­
ciores modos continens, in usum minorum ec-
clesiarum. 

30 118 . Cantus popularis religiosus sollerter 
foveatur, ita ut in piis sacrisque exercitiis et in 
ipsis liturgicis actionibus, iuxta normas et prae­
cepta rubricarum, fidelium voces resonare pos­
sint. 1 0 

35 [Cf . art. 1 2 1 ] 

119 . Cum in regionibus quibusdam prae-
5 sertim Missionum gentes inveniantur quibus 

propria polleant traditione música, magnam 
partem in earum vita religiosa ac sociali ha-
bente, huic musicae respectus debitus necnon 
locus congruus praebeatur, tam in efformando 
earum sensu religioso, quam in cultu earum 10 
indoli aptando. Quapropter magnae curae sit 
in apostolatu missionario hanc musicam christia­
nam tam in scholis quam in officiis sacris pro­
moveré. Commendatur, insuper, etiam instru-
mentorum indigenorum ad usum liturgicum 15 
aptatio, in quantum indoli cultus christiani re-
spondent.11 

98 . \_Organum et instrumenta musical. 
Organum est instrumentum musicum traditio-
nale Ecclesiae occidentalis, ad sacros ritus maio- 20 
re sollemnitate donandos. 

Cetera vero música instrumenta, de iudi­
cio et consensu loci Ordinarii in cultum divi­
num admitti possunt, quatenus usui sacro aptari 
possunt, templi dignitati congruunt, atque com- 25 
muni fidelium actuosae participationi favent. 

Nova technicae artis inventa ad sonos pro-
ducendos vel transmittendos, in sacris celebra-
tionihus Ecclesia haud respuit, dummodo soni-
tum omnino decorum gratumque edant et talia 3 0 
instrumenta, non modo mere mechanico seu 
automático, sed directa et personali artificis 
actione tractentur}2 

[Cf . art. 9 4 ] 

[Cf. art. 9 6 ] 

propria est traditio música, magnum momentum [ 1 8 ] 
in earum vita religiosa ac sociali habens, huic 
musicae aestimatio debita necnon locus con­
gruus praebeatur, tam in fingendo earum sensu 
religioso, quam in cultu ad earum indolem ac-
commodando, ad mentem art. 39 et 40. 

Quapropter in institutione música missio-
nariorum, diligenter curetur, ut quantum fieri 
potest, TRADITIONALEM EARUM GENTIUM MU­
SICAM tam in scholis quam in actionibus sacris 
promoveré valeant.n 

120 . Organum TUBULATUM in Ecclesia 
latina magno in honore habeatur, tamquam in­
strumentum musicum traditionale cuius sonus 
Ecclesiae caeremoniis mirum addere valet splen-
dorem, atque mentes ad Deum ac superna ve-
hementer extollere}2 

Alia vero instrumenta, de iudicio et con­
sensu auctoritatis territorialis competentis, ad 
normam art. 22 § 2, 37 et 40, in cultum divi­
num admitiere licet, quatenus usui sacro apta 
sint aut aptari possint, templi dignitati con-
gruant, atque revera aedificationi fidelium fa-
veant. 

1 2 1 . SENTIANT MUSICAE ARTÍFICES, SPI­
RITU CHRISTIANO IMBUTI, SE AD MUSICAM 
SACRAM COLENDAM ET AD THESAURUM EIUS 
AUGENDUM ESSE VOCATOS.13 

Modos autem componant, QUI NOTAS VE-
RAE MUSICAE SACRAE PRAE SE FERANT atque 
non solum a maioribus scholis cantorum cani 
possint, sed minoribus quoque scholis conve-
niant et actuosam participationem totius coetus [ 1 9 ] 
fidelium foveant. 

Textus cantui sacro destinan catholicae do­
ctrinae sint conformes}1' immo ex Sacris Scrip-
turis et fontibus liturgicis potissimum hau-
riantur. 

file:///_Organum

[ 2 0 ] NOTAE 

1 Pius X, Motu Proprio Tra le sollecitudini, 
22 nov. 1903, n. 1. 

2 Ex tota traditione eruitur Musicam sacram in 
Ecclesia non adhiberi propter seipsam, quatenus artis 
operam, sed ad divinum culrum decore exercendum. 
Quod Urbanus VIII in decreto n. 823 S. C. Rituum 
diei 21 februarii 1643 enuntiavit his verbis: « Música 
sacrae Scripturae, non haec illi inservire debet; Mu-
sica Missae, non Missa Musicae famuletur ». Eundem 
Musicae sacrae characterem ministerialem dominici 
servitii, nostra aetate pressius ostenderunt Romani 
Pontifices. Sanctus Pius X eam vocat humilem ancil-
lam Liturgiae (Motu Proprio Tra le sollecitudini, 
n. 23), Pius XI ancillam nobilissimam (Const. Apost. 
Divini cultus, 20 dec. 1928: AAS 21 [1929] p. 35), 
Pius XII: Liturgiae quasi administram (Litt. Encycl. 
Musicae sacrae, 25 dec. 1955: AAS 48 [1956] p. 12). 

3 Pius XII, Litt. Encycl. Musicae sacrae: AAS 
48 (1956) pp. 18-20; S. RITUUM C , Instr. de Música 
sacra et sacra Liturgia, 3 sept. 1958, nn. 48-49: AAS 
50 (1958) p. 646. 

4 Ex. gr. etiam in Missis Pontificalibus, saltem 
Symbolum et Sanctus generatim a populo cani debe-
rent. Cf. Prima Romana Synodus, 1960, art. 576, 
§ 1, n. 2: « In sollemnioribus Eucharisticis Sacrificiis 
praestat ut Credo ab universo populo gregorianis mo-
dulis cantetur ». 

5 Pius XI, Const. Apost. Divini cultus, n. IX: 
AAS 21 (1929) p. 40. 

6 Pius X, Motu Proprio Tra le sollecitudini, 
n. 25; Pius XI, Const. Apost. Divini cultus: AAS 21 
(1929) p. 39; Pius XII, Litt. Encycl. Mediator Dei: 
AAS 39 (1947) p. 589; Litt. Encycl. Musicae sacrae: 
AAS 48 (1956) pp. 23-24; S. RITUUM C , Instr. de 
Música sacra et sacra Liturgia, nn. 115-117; cf. etiam 
Epistolam S. C. DE SEMINARIIS ET STUDIORUM UNI-
VERSITATIBUS De Musicae sacrae studio in seminariis 
fovendo, 15 augusti 1949: AAS 41 (1949) pp. 618-
619. 

7 Cf. Pius X, Motu Proprio Tra le sollecitudini, 
n. 27; Pius XI, Const. Apost. Divini cultus, V-VI: 
AAS 21 (1929) p. 38; Pius XII, Litt. Encycl. Musicae 
sacrae: AAS 48 (1956) p. 23; S. RITUUM C, Instr. 
de Música sacra et sacra Liturgia, n. 98. 

8 Cf. Pius X, Motu Proprio Tra le sollecitudini, 
n. 3; S. RITUUM C , Instr. de Música sacra et sacra 
Liturgia, n. 16. 

9 Cf. Pius XII, Litt. Encycl. Mediator Dei: 
[ 2 1 ] AAS 39 (1947) p. 590; Litt. Encycl. Musicae sacrae: 

AAS 48 (1956) pp. 20-21; Ordo Hebdomadae san-

NOTAE 

1 Cf. Eph. 5, 19; Col. 3, 16. 
2 Cf. S. Pius X, Motu proprio ínter pastoralis 

officii sóllicitudines, 22 nov. 1903: S. RITUUM C., 
Decreta authentica, n. 4121, vol. VI, Romae 1912, 
pp. 30-39. 

3 Cf. Pius XII, Litt. Encycl. Musicae sacrae di­
sciplina, 25 dec. 1955: AAS 48 (1956) p. 12. 

4 Cf. Pius XII, Litt. Encycl. Mediator Dei, 
20 nov. 1947: AAS 39 (1947) p. 589; ID., Litt. 
Encycl. Musicae sacrae disciplina, 25 dec. 1955: AAS 
48 (1956) pp. 18-20; S. RITUUM C , Instr. de Música 
sacra et sacra Liturgia, 3 sept. 1958, nn. 48-49: AAS 
50 (1958) p. 646. 

5 Cf. Prima Romana Synodus A. D. MDCCCCLX, 
Typis Polyglottis Vaticanis [1960] p. 223, art. 576 
§ 1 n. 2. 

6 Cf. S. PIUS X, Motu proprio ínter pastoralis 
officii sóllicitudines, 22 nov. 1903, n. 25: S. RITUUM 
C, Decreta authentica, n. 4121, vol. VI, Romae 1912, 
p. 38; PIUS XI, Const. Apost. Divini cultus, 20 dec. 
1928: AAS 21 (1929) pp. 36-37, 40; Pius XII, 
Litt. Encycl. Mediator Dei, 20 nov. 1947: AAS 39 
(1947) p. 589; ID., Litt. Encycl. Musicae sacrae disci­
plina, 25 dec. 1955: AAS 48 (1956) p. 23; S„ RI­
TUUM C , Instr. de Música sacra et sacra Liturgia, 
3 sept. 1958, nn. 115-117: AAS 50 (1958) pp. 662-
663; cf. Epist. S. C. de Seminariis et studiorum Uni-
versitatibus ad Exc. locorum Ordinarios De Musicae 
sacrae studio in Seminariis fovendo, 15 aug. 1949: 
AAS 41 (1949) pp. 618-619. 

7 Cf. S. Pius X, Motu proprio ínter pastoralis 
officii sóllicitudines, 22 nov. 1903, n. 27: S. RI­
TUUM C, Decreta authentica, n. 4121, vol. VI, Ro­
mae 1912, p. 39; PIUS XI, Const. Apost. Divini cul­
tus, 20 dec. 1928: AAS 21 (1929) p. 38; S. RI­
TUUM C, Instr. de Música sacra et sacra Liturgia, 
3 sept. 1958, nn. 98, 114: AAS 50 (1958) pp. 658, 
662. 

8 Cf. S. PIUS X, Motu proprio ínter pastoralis 
officii sóllicitudines, 22 nov. 1903, n. 3: S. RITUUM 
C, Decreta authentica, n. 4121, vol. VI, Romae 1912, 
p. 33; S. RITUUM C , Instr. de Música sacra et sacra 
Liturgia, 3 sept. 1958, n. 16: AAS 50 (1958) p. 636. 

9 Cf. Pius XII, Litt. Encycl. Musicae sacrae di­
sciplina, 25 dec. 1955: AAS 48 (1956) p. 8. 

1 0 Cf. PIUS XII, Litt. Encycl. Mediator Dei, 
20 nov. 1947: AAS 39 (1947) p. 590; ID., Litt. 
Encycl. Musicae sacrae disciplina, 25 dec. 1955: AAS 
48 (1956) pp. 20-21; Ordo Hebdomadae sanctae in-
stauratus, editio typica, Typis Polyglottis Vaticanis 

ctae instauratus, dom. I I Passionis, n. 20; S. RITUUM 
C., Instr. de Música sacra et sacra Liturgia, n. 15. 

1 0 Cf. Pius XII, Litt. Encycl. Musicae sacrae: 
AAS 48 (1956) p. 20. 

1 1 Quaedam Missae cum melodiis localibus iam 
conscriptae sunt in África, in Sinis, in India, instru-
mentis quoque indigenis comitantibus. 

1 2 Cf. S. RITUUM C , Instr. de Música sacra et 
sacra Liturgia, n. 60 s. 

1956, p. 9 (Dominica I I Passionis, n. 20); S. RI­
TUUM C, Instr. de Música sacra et sacra Liturgia, 
3 sept. 1958, nn. 15, 54: AAS 50 (1958) pp. 636, 
647. 

1 1 Cf. Pius XII, Litt. Encycl. Musicae sacrae di­
sciplina, 25 dec. 1955: AAS 48 (1956) p. 22. Quae­
dam Missae cum melodiis localibus iam conscriptae 
sunt in África, in Sinis, in India, instrumentis quoque 
indigenis comitantibus. 

1 2 Cf. Pius XII, Litt. Encycl. Musicae sacrae di­
sciplina, 25 dec. 1955: AAS 48 (1956) p. 19. 

1 3 Cf. Pius XII, Litt. Encycl. Musicae sacrae di­
sciplina, 25 dec. 1955: AAS 48 (1956) pp. 11-14. 

1 4 Cf. Pius XII, Litt. Encycl. Musicae sacrae di­
sciplina, 25 dec. 1955: AAS 48 (1956) p. 20. 

3 - RELATIO 

EXC.MI D . CAESARII D'AMATO, O.S.B., ABBATIS ORDINARII S. PAULI, 
COMMISSIONIS CONCILIARIS DE SACRA LITURGIA SODALIS, CIRCA 
EMENDATIONES PROPOSITAS. 

Venerabiles Patres, 

Qui ex vobis de capite VI schematis de sacra Liturgia, nempe de 
Música Sacra, in Aula locuti sunt, illud valde sibi placeré dixerunt. 
(Cf.p. L n ^ p . ó ^ . ó ) . 1 Paucae proinde factae fuerunt animadversiones, 
ita ut textum originalem fere uti iacebat retiñere Commissioni de sacra 
Liturgia etiam placuerit, paucis mutationibus inductis, magis formam 
quam materiam spectantibus. 

Animadversiones Patrum genera tim receptae sunt. Aliquae tamen 
ex eis in textu emendato non inveniuntur, cum nimis particularia attin-
gant; in schemate vero normae tantum generales et altiora principia pro-
ponere oportebat. Haec tamen relatio non pauca colligere intendit quae 
labori post-conciliari tamquam subsidia directiva inservire possit. 

Commissio de sacra Liturgia textum emendatum proponit, suffragio 
fere de ómnibus unanimi auctum. 

1 Paginae quae hic et decursu huius Relationis indicantur inter parenthesim, 
referuntur ad volumen in quo omnes Animadversiones Patrum circa caput De 
Música sacra sunt reproduct ae: quod volumen dactilographice conscriptum et 
mechanice multiplicatum fuit, ad usum Patrum ac Peritorum Commissionis Con­
ciliaris de sacra Liturgia. 

OBSERVATIONES GENERALES 

Tres observationes generales factae sunt circa caput de Música Sacra: 

Prima observatio 
Caput est nimis longum; ideoque ex capitibus VII et VII I fiat unum 

caput (p. 1). 
Commissio, attentis petitionibus etiam de uniendo capite sexto cum 

séptimo et octavo, vel sexto cum octavo, propter indolem ipsius mate-
riae, unum efformavit caput ex sexto et octavo, caput tamen de Música 
Sacra ut sextum retinuit. 

Secunda observatio 
Substantia ecclesiasticae traditionis locupletetur; et nova inserenda 

thesaurum Musicae Sacrae augeant (p. 5). 
Hoc principium prae oculis habitum fuit; sed ad brevitatem servan-

dam textum non proponimus prolixiorem. 

Tertia observatio 
Redactio Codicis Musicae Sacrae vel saltem pars peculiaris de Música 

Sacra in Códice s. Liturgiae ne deficiat (p. 14). 
In sessione die 23 mensis novembris anni 1962 habita, Commissio 

de sacra Liturgia, occasione emendationis propositae in Aula ad art. 16, 
iuxta quam plures Patres Codicem sacrae Liturgiae petebant, disceptatio-
nem fecit de hac re. Sed cum res adhuc matura non videretur, Commis-
sioni non placuit petitionem recipere; attamen votum negativum non 
dedit. Consequenter, Commissio ne de Códice quidem Musicae Sacrae 
agere voluit. 

AD PROOEMIUM, NUNC ART. 112 

In Prooemio duae proponuntur mutationes, quarum una est additio 
et altera suppressio. Prima levissima mutatio est substitutio verbi « uni-
versae » verbo « sanctae », quo Ecclesiam Orientalem hic clare com-
prehendi significetur, iuxta sensum Patrum Concilii. 

Altera mutatio introducitur ut aptiori modo functio Musicae sacrae 
in Liturgia exprimatur. Hoc optaverant nonnulli Patres (p. 15, p. 5, 
p. 17). Itaque Commissio accepit suppressionem verbi « ancilla » quod 
legebatur in articulo 90, ex quo textus hic propositus ex parte desumi-
tur. Accedit etiam Commissio petitioni alterius Patris (p. 4) de unione 
cantus cum verbis liturgicis. Consequenter, Prooemium nunc sic incipit: 



CONGREGATIO GENERALIS LVII 585 

« Música traditio Ecclesiae universae thesaurum constituit pretil inaesti-
mabilis, inter ceteras artis expressiones excellentem, eo praesertim quod 
ut cantus sacer qui verbis inhaeret necessariam vel integralem Liturgiae 
solemnis partem efficit ». 

In linea 5, adduntur verba « cum Sacra Scriptura ». His verbis reco-
litur Musicae Sacrae fundamentum divino - positivum, iuxta placitum 
unius Patris (p. 13). 

Suppressio attingit verba « Etsi relationes statuantur, limites tamen 
in generibus musicis haud ponuntur » (linea 9). Huiusmodi sententia 
non est valde clara; hoc tamen accidit ex eo quod textus originalis mense 
augusti anni 1961 propositus, postea trunca tus fuerat. Praeterea verba 
« in generibus musicis » sensu technico tantum sunt vera; melius tamen 
videtur si hic nihil de re mere technica dicatur. Omissis illis verbis, reti-
netur quod praecipuum est, nempe summum principium, cum dicatur: 
« Ecclesia autem omnes verae artis formas ... probat easque in cultum 
divinum admittit ». 

Commissio textum emenda tum Prooemii (nunc art. 112) unanimi 
voto suffultum, suffragationi Patrum proponit. 

AD ART. 90 

Cum sensus huius articuli quasi ad verbum in art. 112 emendato 
inveniatur, articulus ut superfluus nunc omittendus videtur. 

Unus Pater (p. 5) postulavit ut natura Musicae Sacrae amplius ac 
profundius illustraretur. Attamen Commissioni visum fuit iam satis 
fieri per art. 112. 

Omissio huius articuli unanimi voto Commissionis approbata fuit. 

AD ART. 91, NUNC 113 

Dúo praesertim a Patribus indicata fuerunt: 
a) Convenientia ut doctrina in Litt. Ene. Mediator Dei, de prae-

stantia liturgiae sollemnis hic reassumeretur (p. 6) et b) quaestio de 
lingua. Sunt qui expresse volunt ut clausula « lingua latina celebrata » 
deleátur (p. 3, 4, 18, 19). Sunt contra qui etiam expressis verbis, quam-
vis hoc ex rei natura dicere necessarium non sit, petunt ut illa clausula 
retineatur (p. 9, 20, 27). 

Commissioni de s. Liturgia magis opportunum visum est nullam defi­
nitionem liturgiae sollemnis proponere ñeque fusius exponere eius doctri­
nam, praesertim ratione brevitatis. Mutationes in textum inductae expli-
cant óptimo quidem modo characteres magis necessarios nobilioris actio-

nis liturgicae, nempe cantum et assistentiam ministrorum, addita parti-
cipatione populi ut nota extrínseca valde optanda. 

Clausula « lingua latina celebrata » omittitur quia in altera sectione 
huius articuli emendati, huic rei, iuxta placita Patrum, sufficienter pro-
videtur. Nec ita intenditur ignorare vota illorum Patrum qui Missam 
sollemnem immutatam volunt (App. I , p. 23, cf. etiam animadversiones 
ad art. 24 cap. I ) ; nulla enim introducitur mutatio in hunc articulum. 
Tantum normae alio loco a Patribus iam suffragatae, hic admittuntur. 

Secundum comma omitti potest quia alibi in schemate de s. Litur­
gia iam proponitur. 

Silentio nequit tegi quaestio hic latens de cantu gregoriano et lingua 
latina. De hac re peritissime loquuti fuerunt aliqui Patres qui genuinum 
cantum gregorianum necessario cum lingua latina uniri afhrmant (p. 9, 
20, 27, App. I I I , p. 2). Nonnulli tamen volunt quod cantus gregorianus 
etiam lingua vernácula cani possit (p. 8). 

Haec quaestio longe et late disputata fuit apud Subcommissionem de 
Música Sacra et Commissionem. Commissio tamen, demum quaestionem 
de unione linguae latinae cum cantu gregoriano non solum definiré noluit, 
sed ne quomodolibet quidem praeiudicare. Itaque textus emenda tus 
huius articuli nihil dicit praecise de lingua in cantu sed committitur nor-
mis alibi datis, quin distinctio fiat de textu litúrgico lecto et in cantu. 

Forsitan hoc modo nec defensoribus latinitatis in cantu gregoriano 
nec eis qui libertatem circa linguam pro cantu gregoriano optant plene sa-
tisfit. Prudentius tamen visum fuit rem nec implicite definiré, ut nec 
vera artis cantus gregoriani natura deturpetur nec pastoralis cura ullo 
modo praepediatur. 

Uno tantum dissentiente, approbatus fuit articulus a Commissione. 

AD ART. 92, NUNC 114 

Petitum fuerat in Aula ut munus scholae cantorum definiretur, hie­
rarchia in cantus liturgici executione stabiliretur, et populi participatio 
determinaretur (p. 6). 

Prae oculis tamen habito principio de non nimis particularibus in-
troducendis petitio non accipitur, quamvis res suum habeant valorem. 

Ñeque petitio alterius Patris (p. 3) cum mandato Secretariatus pro 
unitate novum proponentis textum de usu linguae vernaculae admittitur, 
qui iam sufficienter ei in articulo 113 provisum est. 

Mutationes hic factae ad formam tantum spectant et nullam prae-
bent difficultatem ut apparet ex eo quod unanimi suffragio approbatus fuit 
textus a Commissione. 

AD ART. 93, NUNC 115 

Quaedam sed valde particularia proposita fuerunt a Patribus; illae 
propositiones, veras propriasque emendationes non continent, sed eo 
tendunt, ut facilior et aptior reddatur adimpletio normarum in articulo 
iam enunciatarum. 

Commissioni, voto unanimi, visum est opportunum primam sectio-
nem retiñere uti iacet in textu originali. Additur commendatio Institu-
torum de Música Sacra (p. 34). Praeterea pueri cantores expresse nomi-
nantur, iuxta petitionem unius Patris (p. 6). 

Ultimum comma omittitur quia repetit principia iam enuntiata. 

AD ART. 94, NUNC 116 

Animadversiones Patrum in hunc articulum potius ad modum appli-
cationis practicae normarum pertinebant. Textus emendatus nunc pro-
positus, ómnibus suffragiis Commissionis, uno dempto, approbatus, re­
vera idem est ac textus originalis, mutationibus de forma tantum intro-
ductis. 

Ultimum comma, quod hic omittitur, aptiorem locum est nactum 
in novo articulo 121. 

AD ART. 95, NUNC 117 

Una facta mutatione formali, textus ex voto unanimi Commissionis 
uti iacebat retinetur. Vult tamen Commissio ut Relatio, ad utilitatem 
laboris postconciliaris, suam faciat propositionem unius Patris, nempe: 
« ne in simplicioribus modulis cantus gregoriani parandis, cantus gre-
gorianus truncatus proponatur » (cf. p. 28, n. 2, 2). 

AD ART. 96, NUNC 118 

Omissis parvis indicationibus a Patribus factis, sed quae recte in 
labore pastorali prae oculis habendae erunt, Commissio, ex voto unanimi, 
retinet textum uti iacebat, addito verbo « sacrisque » iuxta mentem ar-
ticuli 13 schematis de s. Liturgia iam approbati. 

Alterum comma, hic omissum in aptiori loco ponitur, nempe in ar­
ticulo novo 121. 

AD ART. 97, NUNC 119 

Textus schematis nimis vagus (p. 35) vel etiam applicatu difficilis 
(p. 36) aestimatur. Commissio tamen voto unanimi textum retinendum 

proponit, addito verbo « praesertim » in primo commate, iuxta votum 
plurium Episcoporum (p. 34). 

In secundo commate loco « musicam christianam » proponitur clau­
sula « traditionalem earum gentium musicam » quia hic agitur, non de 
música christiana, sed de música indígena et quidem traditionali, ut at-
tente textum legenti illico patet. 

Dicitur « in institutione música missionariorum » loco clausulae « in 
apostolatu missionario » quo, iuxta placitum unius Patris (p. 35) me­
lius mens Patrum huic rei aperiatur. 

In fine omittitur clausula quae incipit verbis: « Commendatur, insu­
per » (p. 34 et 36) quia sufficienter de hac re provisum est in articulo 120. 

Petitio duorum Patrum (p. 36 et App. I I I , p. 8) optantium ut expres­
se dicatur « cantus gregorianus semper praeferendus » aut « cantu gre­
goriano non excluso » non necessaria videtur, cum in art. 116 iam huic 
rei provisum generatim sit. 

AD ART. 98, NUNC 120 

Patres optabant aptiorem descriptionem muneris organi (p. 38) nec­
non ampliorem eius usum (pp. 6 et 38). 

Aliquo modo his optatis accessimus addendo duas clausulas. Prior 
« magno in honore haheatur » sese refert ad usum; altera « atque 
mentes ad Deum ac superna vehementer extollere » ad organi munus 
pertinet. 

Abundantior numerus normarum de usu instrumentorum optabatur 
ab aliquo Patre (p. 1), quod tamen necessarium non apparuit Commis­
sioni. 

Tamen, ad uniformitatem et harmoniam cum aliis partibus schematis, 
loco « iudicio et consensu Ordinarii loci », proponitur ut dicatur « de 
iudicio et consensu auctoritatis territorialis competentis ». 

Ultimum comma omittitur quia res non videtur directe ad Com-
missionem pertinere. Insuper maior precisio quae optabatur (p. 38) et 
nova considerado rationum circa prohibitionem instrumentorum me-
chanicorum (p. 38) minus opportunae pro Aula consideran tur. 

Initio articuli additur verbum « tuhulatum » ut vitetur confusio 
in terminología. 

Huiusmodi articulus unanimi suffragio, uno dempto, approbatus fuit 
a Commissione. 

AD NOVUM ART. 121 

Hic articulus vix veré novus diei potest, cum, quoad substantiam, et 
magna ex parte quoad verba, ex aliis locis schematis desumatur. 

Additur primum comma iuxta votum unius Patris qui vult « ne 
Episcopi parvipendant opus musicorum in Ecclesia » (p. 10) et alterius 
qui petit ut viri arte poética et música periti, incitentur ad conscribenda 
nova carmina religiosa (p. 31). 

Aliud comma desumitur ex articulo 94, omisso verbo « praesertim », 
iuxta petitionem alterius (p. 25). 

Tertium comma respondet votis alicuius Patris, ex parte, et desumi­
tur ex articulo olim 96, omissis verbis « breves et fáciles », iuxta peti­
tionem alterius (p. 33). 

Commissio hunc textum ex unanimi suffragio proponit. 

CONCLUSIO 

Nunc suffragationi proponitur textus capitis VI in quo practice 
omnia retenta sunt quae in textu originali erant; paucae mutationes in-
ductae sunt ut maiori claritate et plenitudine illa exprimantur quae menti 
omnium Patrum fideliter respondeant. Denique liceat mihi, Venerabiles 
Patres, vobis gratias agere de benevolentia erga relatorem; quam bene-
volentiam etiam suffragio vestro favorabili Commissioni de sacra Litur­
gia quae accuratissime vota Patrum perpendit, pandere dignemini. 

[Durante relatione] moderator: Exc.me Pater, necesse est aliquam 
communicationem daré Patribus. Schedula, quae habetur prae manibus, 
ad suffragationem, pertinet ad caput V schematis, « De anno litúrgico ». 
Est suffragatio de capite V schematis, « De anno litúrgico ». 

Exc.mus Pater velit continuare suam relationem. 

[Relatione expleta] moderator: Gratias, exc.me Pater, tibi et uni-
versae commissioni liturgicae! Nunc exc.mus secretarius generalis leget 
quaesitum circa schema, inserendum in caput de Ecclesia vel separatim 
stans, de Beata Virgine. 

Secretarius generalis: Audiatis, ergo, venerabiles Patres, attentissime. 
Quaeritur: « Placet Patribus ut schema de B. Maria Virgine, Matre Ec­
clesiae, ita aptetur ut fiat cap. VI schematis de Ecclesia? ». Repeto: « Pla­
cet Patribus ut schema de B. Maria Virgine, Matre Ecclesiae, ita aptetur 
ut fiat cap. VI schematis de Ecclesia? ». 

Suffragatio fiet per placet et non placet. Qui dicet placet vult sche­
ma de B. Maria Virgine, Matre Ecclesiae, fieri ultimum caput sche­
matis de Ecclesia; qui dicet non placet vult schema de B. Maria Virgine, 
Matre Ecclesiae, tractari ut schema per se stans. 

Significatio horum verborum est clarissima. Haec verba sunt im-
pressa typis, omnes potuerunt legere et meditari. 

Et repeto: qui dicet placet vult schema de B. Maria Virgine, Matre 
Ecclesiae, fieri ultimum caput schematis de Ecclesia; qui dicet non placet 
vult schema de B. Maria Virgine, Matre Ecclesiae, tractari ut schema 
per se stans. Et pro me satis! 

Moderator: Velint Patres conciliares iterum attente considerare 
verba qua proferuntur nomine moderatorum Concilii. 

Dum proponitur quaesitum circa schema de B. Maria Virgine, Matre 
Ecclesiae, ut de eo fíat suffragatio an inserendum in schema de Ecclesia, 
an ut schema per se stans et separatum, moderatores certiores faciunt 
Patres conciliares: 

1. quod ipsorum responsio quaecumque ea erit, aequo iure hono-
rifica retinenda erga Immaculatam Dei Matrem, nullatenus afficit argu­
menta quae in schemate tractantur, et debitae disceptationi, tempore suo, 
subicientur in congregatione generali; 

2. aptatio schematis, seu capitis de quo in quaesito, perficienda 
erit, ut patet, a commissione theologica; 

3. maioritas votorum pro ista suffragatione, prout nuntiatum 
fuit, est maioritas absoluta, seu quinquaginta plus unum. 

Et nunc prosequitur disceptatio circa cap. IV schematis de Ecclesia: 
de vocatione ad sanctitatem. 

PATRUM ORATIONES 

De Ecclesia, cap. IV (prosequuntur) 

1 

E M . M U S P. D. EMMANUEL CARD. GONQALVES CEREJEIRA 
Patriarcha Lisbonensis 

Venerabiles Patres, 

1. Inclusio cap. IV de universali vocatione ad sanctitatem in schema 
de Ecclesia valde mihi placet. Veré necessariam ac peropportunam habeo. 

Necessariam dixi. Revera, fidelibus ómnibus plenitudinis eorum chri­
stianae conditionis scientiam et conscientiam tradere urgens est...1 Vitae 
christianae perfectionis cum statu religioso identificatae inter fideles 
adhuc nimis viget visus: perfectionem evangelicam attingere unice reli­
giosi possent. 

Quantum verae spiritualis renovationis fidelium universalis vocatio­
nis ad sanctitatem proclamatio trahit, clare docet experientia. Asserere 
quia diversis in sectoribus vitae et catholici apostolatus oculis nostris 
sanctitatis floratio eminet, exaggeratio non videtur...2 

Vocationis universalis proclamatio necessaria quidem, sed et valde 
opportuna. Nunc máxime quando laicatus catholicus vocatur ad assu-
mendum in Ecclesia et in orbe suarum responsabilitatum amplitudinem 
atque onus. 

Laicorum maioritati sic dictae quaedam manifestationes, veré non 
laude dignae, comités per vices 3 adsunt. Haec autem maioritas, fructus 
profundioris scientiae et conscientiae naturae, missionis ac responsabi­
litatum laici, ut authentice christiana sit, oportet exigentiarum Evan­
gelii conscientia possideri — in Ecclesiae amore filiali, Christi crucifixi 
et gloriosi in intimitate, cum humilitate eius qui servitium praestat « in 
interiori communione » ut ait Ioannes XXIII, sanctae memoriae, cum 
Deo et in Christo ad suam gloriam. Opus consciens consecrationis mun­
di* sanctitatis charismata exigit. 

Non in verbis sed in signis patentibus, vivis et operantibus, realita-
tis transcendentiae vitae gratiae, divinae in nobis operationis, ille athei-
smus contemporaneus 5 vinceretur. 

2. N. 30 de multiformi unius sanctitatis exercitio et n. 31 de mediis 
ad sanctitatem et de consiliis evangelicis plura dicuntur nova, pulchra 
et iusta. Liceat attamen notare perspectivam spiritualem religiosi quae 
se praebet plus quam decet. Mihi videtur non in lucem hic satis proferri 
sanctitas in saeculo, i. e. fidelium sanctitas communis, eorum qui in vita 
inveniuntur oeconomica, sociali, política, culturali. Sanctitas haec...6 su-
pradicti cap. IV inter partes est actualissima. Exceptione pro nuptis et 
parentibus facta, referentia nimis pauper videtur circa status conditiones-
que vitae saecularis, virtutes speciales exercitandas, per vices heroicis in 
transitibus, seil. patientiam in aerumnis, resignationem in privationi-
bus...7, fortitudinem in officio exercendo, firmitatem in certamine pro 
fide, constantiam in spe...8, adversus tentationes heroicam tenacitatem, 
et cetera. Optabilis esset expressa referentia circa plures vitae conditio-
nes in ordine ad sanctitatem: v. g., vitam professionalem, mundum ope-
rarium, laborem dirigentes, civiles auctoritates, infirmos, ...9 et ita pro-
sequenter. 

3. De expressa vocationis sacerdotum ad sanctitatem proclamatione 
conciliari vehementer gauderem. Rationibus quae pro veniunt ex partici-
patione in statu perfectionis episcopi addi possent quas Pius XII, glo-
riosae memoriae, in exhortatione Menti Nostrae exponit. Sacerdotium 
splendidissime hoc modo enitet: in principio ...10 episcopus « imago Pa-

tris », iuxta verbum S. Ignatii Antiocheni, de cuius plenitudine lux et 
sanctificationis gratia in omnem descendit Ecclesiam,11 gregis forma ac 
perfector, caput Ecclesiae}2 petra supra quam ipsa dioecesis continuo 
aedificatur; postea, episcopus a corona sui circumdatus presbyterii, hoc 
est, quos S. Ignatius chordis lyrae comparavit, qui ab episcopo « sacer­
dotum patre » sunt geniti, sui muneris participes, sui Ordinis coopera-
tores, ab ipso pro aedificatione 1 3 hominum socii facti suae apostolicae 
atque pastoralis missionis...14 

De suis ministris dixit Dominus noster: « Vos estis lux mundi et 
sal terrae ». Concilium Vaticanum II in mente et in corde habet Eccle­
siae renovationem et suam manifestationem mundo. Quae quidem, ante 
omnia, ut de evangelizatione dixit Sua Sanctitas, feliciter regnans, Pau­
lus VI, a clero pendent. Nec alio modo esse posset, cum tanta sit unió 
inter sacerdotes et Iesum Christum. « Sacerdos alter Christus ». Dixi. 

In textu scripto tradito: 1 Realizatio exsistentialis Evangelii sola sanctitas. 
2 Fere omnes testes sumus fructuum quos mirifice facit, e. g. Actio Catholica. Co­
rana materialismo regnante efficax apparet tantum realitas christianismi totalis, in-
tegralis, qui plene vivitur. 3 deest. 4 In Congressu laicorum apostolatus 
docuit Pius XI I , gloriosae memoriae: consecratio mundi opus est essentialiter lai­
corum, hominum nempe in vitam civitatis temporalis insertorum. Hoc tamen opus, 
ut atheismum invadentem terat. 5 deest. 6 non oblita sanctitate sacerdo­
tum et inferioris ordinis ministrorum atque latiore sensu etiam a Deo electorum 
laicorum qui operibus apostolatus se dedant. 7 sine adiutorio naturali. 8 con­
tra maligni victoriam. 9 iuventutis. 1 0 sedet. 1 1 dioecesim. 1 2 deest. 
1 3 sanctificatione. 1 4 Disputado, tam crebro inflammata, an sacerdos qua talis 
in statu sit perfectionis, problema est canonicum plus quam spirituale. Sub aspectu 
vocationis ad sanctitatem, expresse docet Doctor Angelicus sacerdotem magis quam 
simplicem religiosum ad sanctitatem tendere deberé. Conclusio. 

2 

E M . M U S P. D . IACOBUS CARD. D E BARROS CÁMARA 
Archiepiscopus S. Sebastiani Eluminis lanuarii 

Venerabiles Patres, 
Loquendo nomine 1 2 1 episcoporum Brasiliae, videtur nobis dicen-

dum cap. IV de Ecclesia placeré, licet structura eius, praesertim quod 
fundamenta vocationis ad sanctitatem respicit, necnon mixtio quaedam 
elementorum theologicorum et iuridicorum, ñeque semper possit appro-
bari. Recognoscendum est agi de re sat difhcili cum aspectus dogmatici 
et morales perplures habeantur. Quaedam proponimus quae nobis vi­
dentur apta ad cap. IV aliquo modo perficiendum. 

1. Pag. 18, lin. 3, adiungantur verba: eo ipso quod Christo incor-
porantur ita ut legi oporteat: « In mysterio Ecclesiae... omnes, sive ad 
hierarchiam pertinent, sive ab ea pascuntur, eo ipso quod Christo incor-
porantur, ad sanctitatem vocantur ». Ita clarius indicaretur fundamen­
tum sanctitatis pro ómnibus. 

2. Deceret mentionem faceré de sermone montano, in quo tot fun­
damentaba inveniuntur pro virtutum exercitio. Locus idoneus haberetur 
pag. 18, lin. 25. Legendum esset inde a lin. 23: « Cunctis proinde 
perspicuum est, Dominum omnes vocare discípulos ad plenam vitae 
christianae et caritatis perfectionem, i. e. ad sanctitatem cuius mirahilis 
conspectus in sermone montano hahetur ». 

3. Quando in pag. 19, in § 30, sermo fit de diversis vitae generibus 
et officiis in quibus sanctitas excolitur, possent aliqua adiici circa epi-
scopos hisce, v. g., verbis: « Sacra Synodus imprimis episcopos humiliter 
et sincere exhortatur ut, secundum altissimam vocationem perfectionis 
eorum in Ecclesia ad servitium populi Dei, per propriam sanctitatem vi­
tae totam in Evangelio fundatam, praesertim in spiritu paupertatis et 
caritatis, veré forma gregis ..} exsistant. Deinde utriusque cleri sacer­
dotes etc. ». 

4. Ea quae dicuntur in §§ 34 et 35, pag. nempe 21 et altera, usque 
ad lin. 33 (pag. 22), melius ponerentur in schemate de statibus perfec­
tionis cum potius elementa sint iuridica quam dogmática. Verba vero 
quae in secunda alinea par. 35 habentur et quae incipiunt « Omnes tán­
dem christifideles, etc. » possent adiungi par. 33 in fine. 

5. et ultimo. In fine huius capitis, pag. 23, lin. 18, exhortado habe-
tur de permanendo et excellendo in vocatione ad gloriam Christi, qui 
omnis sanctitatis est origo et exemplar. Haec assertio videtur aliquo 
modo minus exacta, nam potestne revera asseri sic et simpliciter Chri­
stum esse originem et exemplar omnis sanctitatis? Nonne melius esset 
dicere ad maiorem gloriam Unius et Indivisae Trinitatis? Esset quoque 
conclusio melius respondens initio schematis qui cum SS.ma Trinitate 
incipit. 

Ceteras animadversiones tradam secretariatui. Dixi. 

In textu scripto tradito: 1 (1 Petr. 5,4). 
Animadversiones additae, a nonnullis episcopis Brasiliae propositae. 
Quoad cap. IV. 
Pag. 18, lin. 3. Post « pascuntur » addatur: « eo ipso quod Christo incorpo-

rantur ». Ratio: ut ostendatur vocationem ad sanctitatem non esse aliquid mere 
ex extrinseco, vel ex praecepto (adprobaverunt 121). 

Pag. 18, linn. 24-25. Dicatur: « Omnes vocare discípulos ad plenam vitae 

38 

christianae et caritatis perfectionem, id est ad sanctitatem cuius mirabilis conspec-
tus in Sermone Montano habetur». Ratio: patet (adprobaverunt 121). 

Pag. 18, lin. 28. Omittatur « gratuita ». Ratio: omnis gratia gratuita est (ad-
probaverunt 121). 

Pag. 18, lin. 29. Post « gratia » addatur: « per merita, praesertim per oratio­
nem, et per sacramentorum receptionem ». Ratio: patet (adprobaverunt 121). 

Pag. 19, linn. 34-40, et pag. 20, lin. 1. Omittatur. Ratio: est mera repetido 
§ 29 [adprobaverunt 118). 

Pag. 20, lin. 40, et pag. 21 , lin. 1. Omittatur « quae status perfectionis acqui-
rendae vocatur ». Ratio: terminología scholae (adprobaverunt 117). 

Pag. 22, lin. 11. Omittatur: « intuitu utilitatis communis ». Ratio: linea 8 
iam dicitur « necessitatibus totius dominici gregis provideatur » (adprobaverunt 
120). 

Pag. 22, lin. 11. Omittatur: « s o l i » . Ratio: posset etenim Summus Pontifex 
aliis Institutum vel sodales singulos subiicere (adprobaverunt 119). 

Pag. 22-23 § 35. Ponatur post § 32. Ratio: ordo logicus (adprobaverunt 121). 
Pag. 23, lin. 18. Loco « Christi » dicatur « Unius et Indivisae Trinitatis ». 

Ratio: videtur magis theologicum esse (adprobaverunt 119). 
Addendum. Magnopere desiderandum est ut hoc schema de Ecclesia, necnon et 

cetera, Concilii Patribus proposita, atiento examini virorum in re bíblica veré 
peritorum subiciatur, ad hoc ut argumenta ex sacris litteris deprompta in uno-
quoque casu magis ad rem evadant. 

Em.mus P. D. Jaime de Barros Cámara; exc.mi PP. DD. Carlos Schmitt, 
Adalberto Marzi, Manoel Lisboa de Oliveira, Frei Tiago Ryan, Adriano Hypolito, 
Felipe Tiago Broers, Edilberto Dinkelborg, José Terceiro de Sousa, José Alves 
Trindade, Arcangelo Cerqua, Antonio Zattera, Luiz Victor Sartori, Alonso Sil-
veira de Mello, José Goncalves da Costa, Serafina Fernandes de Araujo, Gerardo 
Ferreira Reis, Giocondo Maria Grotti, Manoel Pedro da Cunha Cintra, José Nepote 
Fuss, Carlos Eduardo Bandeira de Mello, Martinho Michler, Bernardo José 
Mieli, José Melhado Campos, Pedro Felipak, Eugenio de Araujo Sales, Benedito 
Zorzi, Geraldo Maria Moraes Penido, Paulo Hipólito de Souza Libório, Gabriel 
Paulino Bueno Couto, Vicente Marchetti Zioni, Joaquim de Lange, Ernesto de 
Paula, Candido Padim, Francisco Austregésilo de Mesquita, José Adelino Dantas, 
Nivaldo Monte, José Nicomedes Grossi, Osear de Oliveira, José Newton de Al-
meida Batista, Afonso Niheus, Wilson Laus Schmidt, José Dalvit, Cornelio Chiz-
zini, Daniel Tavares Baeta Neves, Eliseu Mendes, Geraldo Fernandes, Jaime 
Schmuck, José Costa Campos, Ladislau Paz, Miguel DAversa, David Picao, Joao 
Marchesi, Camillo Faresin, José Eugenio Correa, Claudio Colling, Luiz Gonzaga da 
Cunha Marelin, Aniger Francisco Maria Melillo, Candido Julio Bampi, Augusto 
Petró, Agnelo Rossi, Carlos Gouvéa Coelho, Florencio Sisinio Vieira, Aloisio Lor-
scheider, Helder Pessoa Cámara, Edmundo Luiz Kunz, Alberto Etges, Walfrido 
Teixeira Vieira, Eliseu Maria Coroli, Otavio Aguiar, José Medeiros Leite, Walmor 
Battu Wichrowski, José Lamartine Soares, Acacio Rodrigues Alves, Herminio 
Malzone Hugo, Augusto Carvalho, Frei Felicio Cunha Vasconcelos, José Varani, 
José Thurler, Joáo Rezende Costa, Jorge Marcos de Oliveira, Quirino Adolfo 
Schmitz, Anselmo Pietrulla, Gentil Diniz Barreto, Francisco Borja do Amaral, 
Antonio Batista Fragoso, Epaminondas Araujo, José André Coimbra, Henrique 
Gelain, Hugo Bressane de Araujo, Ruy Serra, Vicente de Paulo Araujo Matos, 

José Brandao Castro, Joao Muniz, Tomás Guilherme Murphy, Jaime Luiz Coelho, 
Inácio Krause, Diego Parodi, José Lázaro Neves, Othon Motta, Cristiano de 
Araujo Pena, Belchior Joaquim da Silva Neto, Manoel Tavares de Araujo, José 
Gomes, Joao de Souza Lima, Alberto Gaudéncio Ramos, Severino Mariano de 
Aguiar, Gregorio Warmeling, Milton Correa Pereira, José Maria Pires, José Me-
deiros Delgado, Adolfo Luis Bossi, José Pedro de Araujo Costa, José Vicente 
Tavora, Vicente Scherer, Joáo Batista da Motta e Albuquerque, Honorato Piazera, 
Amadeu González Ferreros, Henrique Golland Trindade, Clemente Isnard. 

3 

E M . M U S P. D. NORMANNUS T. CARD. GILROY 
Archiepiscopus Sydneyensis 

Em.mi, exc.mi et rev.mi Patres, 

Cap. IV de vocatione ad sanctitatem in genere placet eo quod multa 
in eo dicuntur quae revera dicenda sunt. 

Sicut plures Patres iam indicaverunt, quaestio de terminologia adhi-
bita moveri forsitan possit, sed de summo momento thematis centralis 
nulla potest esse controversia. Thema illud his verbis, quae in prooemio 
leguntur, exprimitur: « Omnes, sive ad hierarchiam pertinent, sive ab 
ea pascuntur, ad sanctitatem vocantur ». 

Sane, si hoc Concilium omnia membra eius ad altiorem gradum sanc­
titatis efEcaciter manuducat, exitum felicem habuerit. Si autem sub hoc 
respectu deficiat, ipsum Concilium quoque deficeret. Ad hunc finem 
magis secure consequendum, velim laudare emendationem a Patribus 
Conciliaribus linguae germanicae et conferentiae episcopalis Scandina-
viae prolatam. Haec quidem emendatio nos ipsos respicit qui plenitudi-
ne sacerdotii ditamur. Sic enim sonat: « Exhortatio habeatur pariter 
de sancti ta te consequenda ab episcopis ». Ita vocamur ut veri nominis 
duces simus, ut quid magni tum populo nostro tum ómnibus hominibus 
conferamus. Nihil quidem sacerdotes nostros magis adhortatur et sti-
mulat quam hoc quod nos episcopi, in vita nostra quotidiana, palam 
manifestamus praecepta divina revera esse vitae nostrae regulam. Sa­
cerdotes nostri primi et quam máxime necessarii cooperatores sunt ad 
illud manda tum Christi exsequendum: « Euntes docete omnes gentes. 
Praedicate evangelium omni creaturae ». Magnus ille et illustris Ponti­
fex, Pius XII, eis verbis quae in pag. 28 huius schematis commemoran-
tur, sic nos monuit: « Haud dubie ad iuris divini praescriptum, sacer­
dos, sive saecularis sive religiosus est, ita muñera exercere debet sua, ut 
episcopo auxiliator adsit et subsit ». Haec Pontificis felicis recordationis 

doctrina abhinc paucis diebus clare et energice expósita est ab exc.mo Dio-
nysio Hurley, arch. Durbaniano. Ule Pater, enim, ostendit sacerdotem in 
paroecia laborantem curam gregis reapse habere, pro qua per totam dioe-
cesim episcopus responsabilis est. His perpensis, prompto animo voto 
consentio quod hebdomade elapsa protulit exc.mus Stephanus Báuer-
lein, ep. Sirmiensis in Iugoslavia. Votum suum ille Pater sic indicavit: 
« Proponitur ut a Concilio etiam sacerdos saecularis declaretur in statu 
perfectionis... sicut episcopi ». Sacerdotium enim Ecclesiae catholicae 
gloria est. Bonum Ecclesiae a sacerdotio magis quam ab alio elemento 
quocumque dependet. Propterea, in hoc Concilio ostendamus nos sa­
cerdotium revera magni faceré. Proinde propono ut in pag. 23, n. 36, 
lin. 3, haec verba post verbum « laudat » addantur: « Sacerdotes qui 
una cum eorum episcopis animarum pastores sunt », vel aliquid simile. 

Deinde, quod ad terminologiam spectat, velim indicare quasdam 
incongruitates quae in hoc schemate, sicut in aliis inveniuntur. Ita, in 
pag. 18, n. 28, lin. 1, leguntur haec verba: « In mysterio Ecclesiae ». 
Alibi legimus: « Populum Dei », et alibi: « charismata ». Iamvero, 
huiusmodi expressiones pro maiori parte plebis inintelligibiles sunt. Non 
tantum, sed de vera significatione earum, in hac ipsa aula a praelatis in 
rebus theologicis doctis disputatum est. Cum autem unus ex finibus 
huius Concilii hic sit, ut doctrina Ecclesiae toti mundo terminis claris, 
intellectu facilibus, et sine ambiguitate proponatur, deleamus omnino 
omnia verba quae ansam ambiguitati praebere possint, omnia verba quae 
possint dubia moveré de eorum genuina significatione. Dixi. 

Moderator: Exc.mus secretarius generalis nunc legit primam emen­
dationem de música sacra. 

Secretarius generalis: Ad prooemium. Emendatio prima: pag. 195, 
linn. 2-5 (conferatis pag. 15, n. 112 huius fasciculi) ... [cf. pag. 576]. 

4 

E M . M U S P. D. ERNESTOS CARD. RUFFINI 
Archiepiscopus Vanormitanus 

Venerabiles Patres conciliares, 

Argumentum de sanctitate certe acceptissimum est ómnibus, quia 
sanctitas est Iesu Christi imitatio et via salutis aeternae. Idcirco gra­
tiae agendae sunt illis praeclarissimis viris qui operam dederunt ut in 
schema de Ecclesia caput insereretur de sanctitate, etsi, prout nobis id 
exhibetur, non in ómnibus suis partibus placeat. 

Mihi autem sit nunc facultas mentem meam candide aperiendi ut ad 
disceptationem de re tanti momenti aliquid utile — si possim — con-
feram. 

Ante omnia consentio in universum cum em.mo card. Gilroy de iis 
que ipse declaravit. 

1. Cum Ecclesiae constitutio sit dogmática, non cernitur cur in 
cap. IV, in quo agitur de sanctitate, ne verbum quidem dicatur de sanc­
titate Ecclesiae, quod feria VI superioris hebdomadae iure meritoque 
lamentabatur exc.mus Aloisius Morstabilini, ep. Verulanus-Frusina-
tensis. 

Compertum habemus sanctitatem esse inter praecipuas notas, seu 
proprietates visibiles, Ecclesiae ex volúntate Christi inhaerentes, qui­
bus veram Ecclesiam omnes facile dignoscere possunt. Etenim sanctitas 
in Ecclesia non est tantum vocatio ad sanctitatem, cum sanctitas reapse 
semper in ipsa fulserit et continuo splendeat tamquam evidens signum 
originis suae divinae. 

Sanctitas Ecclesiae est quidem primum ontologica, qua Ecclesia ob 
permanentem unionem cum Verbo Incarnato elucet: dein sancta est Ec­
clesia propter finem sibi constitutum atque instrumenta quibus ad finem 
contendit; sed insuper sancta est ob innúmeros sanctos — viros et mu­
lieres — quibus Sponsa Christi, quasi pretiosis monilibus, semper or­
na tur. 

2. Porro claritati et sermonis concinnitati consuleretur, ut mihi vi­
detur, si gradus sanctitatis, ad quam homines diversimode a Deo vo­
cantur, accuratius distinguerentur, breviter...1 explanando quid suffi-
ciat ad sanctitatem ordinariam seu communem, ac quaenam sit sancti­
tas extraordinaria et heroica. Postea facile esset addere quemquam, in 
omni vitae condicione, pervenire posse, gratia Dei adiuvante, ad sancti­
tatem quoque maximam; quamquam iter eximiae sanctitatis expedi-
tius ...2 fiat iis qui, ex summa Dei benevolentia vocatione peculiari do­
nad, ad sacerdotium ascendunt vel statum religiosum amplectuntur. 

3. Pag. 18 initio prooemii legimus: « In mysterio Ecclesiae, quod a 
Sancta Synodo solemniter mundo annuntiatur », etc. Haec verba spe-
ciem praeseferunt orationis aliquantum turgidae et inflatae; videtur enim 
Sancta Synodus officium sibi sumere simile missioni Archangeli Gabrie-
lis, qui mysterium Incarnationis nuntiavit Mariae; sed Gabriel nuntium 
attulit quod Beat.ma Virgo ignorabat; ex contrario qui « sive ad hierar­
chiam pertinent, sive ab ea pascuntur » iam dudum cognoscunt quod apo­
stólica auctoritate nuntiavit Ioannes in prima sua Epistula (cap. 2, v. 4), 
nempe: « Deum velle omnes homines salvos fieri et ad agnitionem veri­
tatis venire ». 

Audeo igitur proponere ut forma dicendi seligatur modestior. 
Accedit quod non satis clarescit sententia: « in mysterio Ecclesiae 

omnes ad sanctitatem vocantur». Puto humiliter' non omnino adhuc 
perspici qualis vis subsit in nostro schemate dictioni: « mysterium Ec­
clesiae » vel « mysterium Christi in Ecclesia », quae in praesenti ca­
pite 4 quinquies nobis occurrit. 

Plures forsan quaesiverint: utrum mysterium Ecclesiae sit anima cor­
poris socialis Ecclesiae, quam Spiritum Sanctum esse scimus, an corpus 
Christi mysticum quod S. Augustinus Christum totum appellat. Profecto 
vocatio omnium hominum ad sanctitatem nimis obscuratur si dicitur sim­
pliciter mysterium. 

Sine dubio Ecclesia est etiam obiectum fidei, et idcirco verum my­
sterium est, utpote ex Dei consilio orta et Spiritu divino animata; sed 
nomen « mysterium » non videtur adaequare naturam et munus Eccle­
siae in hoc mundo. 

Nam nec Ecclesia nec munus eius est mere mysterium, cum Christus 
Ecclesiam hisce in terris condiderit ut societatem perfectam, iuridicis 
ómnibus socialibusque elementis instructam, ideo essentialiter visibilem; 
si autem Ecclesia nihil aliud esset quam mysterium, nullo prorsus modo 
cerni posset. 

Si sermo, quem nobis adhibendum proposuimus, est pastoralis, opor­
tet ...5 perspicuitate niteat, ne discipuli quos erudire volumus incidant in 
magnum eumdemque perniciosum errorem illorum qui Ecclesiam cari­
tatis — ut aiunt — ab Ecclesia iuridica perperam seiungentes « fingunt 
Ecclesiam atque informant quasi latentem minimeque conspicuam » 
(verba sunt Leonis XIII in encyclicis litteris Satis cognitum)...6 

Quemadmodum Christus, caput et exemplar, « unus est ex utraque 
et in utraque natura », tum visibili cum invisibili, ita corpus eius mysti­
cum non est vera Ecclesia nisi spirituale principium eius, resque ipsae 
quae ad spiritualia ...7 et ad sanctitatem perducunt, in vita eiusdem so­
ciali, extrinsecus, et proinde extra mysterium, conspiciantur. 

Similiter mysterium est Verbum aeternum, sicut est mysterium Verbi 
incarnatio; sed natura Christi humana insipienter diceretur mysterium 
ut nos docet apostolus Ioannes, qui ut fidem sibi conciliaret, in epistola 
sua prima provocabat ad ea quae in Christo auribus, oculis, manibus 
expertus erat. « Quod audivimus — inquit — quod vidimus oculis no-
stris, quod perspeximus et manus nostrae contrectaverunt de verbo vi­
tae: ... annuntiamus vobis »...8 

4. Denuo in prooemio, linn. 4-9, haec inveniuntur scripta: « Filius 
enim, qui secundum aeterni Patris consilium ad homines in térra venit, 
" ut vitam habeant et abundantius habeant " ...9 universos (nempe cune-

tos homines) ad plenam perfectamque adoptionem filiorum elevat eos-
que benedictionibus caelestibus replet, ut sint sancti et immaculati in 
conspectu Dei, etc. ». 

Quae sententia hausta est, quasi ad verbum, ex Epistola S. Pauli ad 
Ephesios loco ibi laudato (cap. 1, 3-6); sed apostolus id testimonium, 
mirabile sane atque solacii plenum, protulit tune « in praesenti » de 
sanctis qui erant Ephesi et fidelibus in Christo Iesu (cum illis coniun-
gens seipsum), non autem aequabiliter de universis hominibus, ut asse-
ritur in schemate. 

5. In eadem pag. 18, lin. 16, affirmatur Dominum Iesum ómnibus 
et singulis hominibus cuiuscumque condicionis dixisse: « Esto te ergo vos 
perfecti, sicut Pater vester caelestis perfectus est ». Optime!10 Quae 
cunctorum hominum — nemine excepto — ad sanctitatem vocatio inepte 
subinde 1 1 linn. 23-24 in discípulos Domini contrahitur, orationem sic 
concludendo: « Cunctis proinde perspicuum est Dominum omnes discí­
pulos (non omnes gentes)12 ad sanctitatem vocare ». 

6. In pag. 20, linn. 14 s. de consilio evangélico oboedientiae legi-
mus: « Denique totalis subiectio Deo divinaeque ordinationis in oboe­
dientia erga praepositum, nomine Christi ánimos dirigentem ». 

Animas dirigere non est proprio praepositi, sed patris spiritualis qui 
dicitur, vel moderatoris pietatis, cum praepositi officium potius sit diri­
gere in Domino subiectos secundum ea quae constitutionibus et regulis 
praecipiuntur. 

7. Demum, quae pag. 21 sub n. 33 de statibus perfectionis acqui-
rendae explicantur, magna ex parte aptiorem locum invenirent in pecu-
liari schemate quod posthac de eadem quaestione disceptationi nostrae 
subiicietur, ut iam scite animadvertit em.mus card. de Barros Cámara. 

ítem quae in pag. 22 linn. 8-22 declarantur de rationibus quas per­
fectionis Instituía et sodales singuli necesse est ut habeant cum sacra 
hierarchia, aecuratius — ut existimo 1 3 — statui poterunt in Códice, 
mox recognoscendo, Iuris Canonici. Dixi. 

In textu scripto tradito: 1 aecurateque. 2 et securius. 3 deest. 
4 cap. IV. 5 ut. 6 (29 ian. 1896). 7 dona. 8 (1 lo. 1, 1 s.). 
9 (lo. 10, 10). 1 0 deest. 1 1 deest. 1 2 deest. 1 3 opinor. 

Moderator: Exc.mus secretarius generalis leget secundam emenda-
tionem de música sacra. 

Secretarius generalis: Ad art. 91. Emendatio secunda: pag. 195, 
linn. 22-24 (quae respondent pag. 16, n. 113 huius fasciculi) ... 
[cf. pag. 576]. 

5 

E M . M U S P. D. FERDINANDUS CARD. QUIROGA Y PALACIOS 
Archiepiscopus Compostellanus 

Em.mi Praesides et Moderator es, venerabiles Patres, 

Óptima dicta sunt hodie de praestantia huius cap. IV, et de mo­
mento doctrinae in eo contentae. Libenter ipsis adhaereo quia textus 
etiam mihi valde placet, ut fundamentum studii et disquisitionis. Liceat 
tamen, ob eius ipsius praestantiam, aliqua indicare, ut credo, quae per­
fici eam possunt} 

Optanda essent: 
I. Arctior structura totius capitis. Nova ordinatio postulatur ad hoc 

ut apertius appareat doctrina vocationis universalis ad sanctitatem nec­
non ad consilia evangélica pro ómnibus christifidelibus, quamvis non 
omnes vocentur ad eumdem plenum modum ea vivendi. Omnia autem 
elementa relate ad praxim consiliorum evangelicorum in statu aliquo 
vitae, simul postea adunantur. Ordinatio igitur haec esset: 

1) Principium genérale vocationis universalis ad sanctitatem. 
2) Media generalia huius sanctitatis consequendae, ut comple-

mentum doctrinae de eius natura. 
3) Evangélica consilia ut media sanctitatis, ad quae consilia om­

nes vocantur iuxta propriam vocationem et gratiam. 
4) Praxis multiformis sanctitatis, et quanti fieri debeant consilia 

evangélica. 
Tres subsequentes paragraphi brevis erit prospectus status religiosi: 

a) Praxis consiliorum evangelicorum in vitae statu. 
b) Momentum statuum perfectionis in Ecclesia. 
c) Sub auctoritate Ecclesiae. 

I I . Capita doctrinalia praestantiora quae uberius et accuratius exponi 
debent. 

1. De sanctitatis notione. Textus ditari debet uberiori doctrina bí­
blica et dogmática — quae minima est in schemate —, dum proponit 
notionem sanctitatis...2 

Si accurate textus consideratur, illico apprehendere fas est agi fere 
tantum de sanctitate sub eius aspectu conatus humani purificationis, sui 
ipsius superationis ethicae, seu cuiusdam moralismi. Aspectus autem 
ontologicus, obiectivus, seu sanctitatis Dei sese homini communicantis, 
cum illo aspectu subiectivo et ascético arctissime coniunctus, vix ibi inve­
nitur. Immerito tamen. Nam in tota revelatione sacra inde ab initio re-

lationum Dei cum populo suo electo in Testamento Vetere sanctitas re-
velatur in ipso Fonte sanctitatis, scil. Deus. Sanctus vocatur prae pri-
mis homo, res vel locus qui a Deo sanctitatem accipiunt; quos Deus 
sua praesentia vel opere sanctiíicat. Actioni salutiferae divinae populus 
electus cooperari diligenter debebat, ut vox prophetarum constanter illi 
memorabat. 

Mysterium autem sanctitatis plenam revelationem ac realitatem in 
Novo Testamento attigit in Christo Iesu et per ipsum in populo Dei 
qui est Ecclesia. Christus namque Dominus — Pontifex Sanctus — 
plenus gratiae, ipse sacramentum primum et máximum sanctificationis 
existit tum pro Ecclesia tum pro unoquoque ipsius membro per myste­
rium Ecclesiae, et actiones sacramentales ipsi Ecclesiae commissas. Chri­
stifidelis sanctus est per unionem vitae et gratiae cum Christo...3, per 
inhabitationem Spiritus 4 Dei cum suis 5 donis et virtutibus, per praesen-
tiam Sanctissimae6 Trinitatis, quibus ómnibus, excitante et adiuvante 
gratia, christianus, dum sui compos est, germen illud excolit suo nixu 
ascético, exercitio virtutum, sui ipsius mortificatione, et continuo ac-
crescere facit. Conceptus itaque sanctitatis qui in textu exhibetur ditari 
debet aliquibus his elementis, depromptis ex divina revelatione necnon 
ex catholico dogmate. 

2. De sanctificationis mediis. Secunda quaestio arete praecedenti 
cohaerens, modos sanctificationis respicit. Tali conceptui ditiori rei bi-
blicae et dogmaticae respondentes, proferenda sunt etiam ut media effi-
cientia sanctificationem, quae Christus in Ecclesia sua constituit, ut sanc­
titas Dei communicetur, i. e.: 

Sacramenta, « ad salutem necessaria »...7, « praecipua salutis et sanc­
tificationis media »...8, « utpote quae sunt ipsius Christi actiones »...9, 
quae sanctitatem communicant...10, vitam divinam gradatim cum christi­
fidelis cooperatione augent cunctosque status vitae humanae in terris 
sanctificant. 

Contactus etiam11 cum Verbo Dei revelato, ope fidei et amoris 
supernaturalis necnon in vita litúrgica et oratione privata. 

Exercitium virtutum theologalium, caritatis máxime erga Deum et 
homines, quae vinculum est perfectionis ...12 aliarumque virtutum ac 
spiritus beatitudinum (humilitatis, paupertatis, oboedientiae, etc.) quo 
dempto, impossibilis evadit praxis etiam 1 3 elementaris amoris Dei in 
adimpletione voluntatis eius. 

Quae elementa summatim et sobrie collecta doctrinam textus perfi-
cere et definiré deberent. 

3 . Tituli quibus sanctitas postulatur pro episcopis atque sacerdo­
tibus. 

Cum in textu sermo est de possibili multiformi praxi sanctitatis in 
Ecclesia, « enixe et peramanter » sacerdotes episcoporum instar hor-
tantur. 

Hunc tamen moni tum factum in primis episcopis, deinde sacerdoti­
bus, censemus roboran deberé enumeratione titulorum qui ipsorum 14 

sanctitatem exigunt: 
a) eorum nempe consecrado sacramento Ordinis, ad sanctificatio-

nem populi Dei universi, 
b) Christi sacerdotis Novi Testamenti imitatio, et eius gratiae ca-

pitalis participatio, 
c) episcopi constitutio in statu, et vocationem ad exercitium per-

fectum caritatis pastoralis, 
d) sacerdotum participatio ministerii caritatis pastoralis cum epi-

scopo...15, 
e) eximium denique sanctitatis exemplum a tot sacerdotibus om­

nium temporum praeditum, servido humili et abscondito in Ecclesia 
deditis. 

4 . Via consiliorum ómnibus patens. Apertius significad deberet 
praxim consiliorum non tantum quibusdam reservan, eis nempe qui 
ad statum sanctitatis publicae consecratum vocantur, sed ... I 6 viam con­
siliorum evangelicorum Christi, ipsius volúntate, ómnibus christianis 
patere, ut secundum propriam vocationem et gratiam, atque prudentiae 
supernaturalis ordinationem, eam in statu proprio sequantur...17 

5. De valore sanctificatore consiliorum evangelicorum. Textus prae 
aliis consiliorum et votorum excellentiis extollit valorem sic dicti signi 
et testimonii quem possident, valorem videlicet manifestativum vitae 
evangelicae, ecclesialis, eschatologicae. 

Mirum autem nobis est laudatam expositionem, in capite fundamen-
tali et primario deficere: in declaratione nempe propriae et specificae 
virtutis consiliorum, quatenus media sunt et instrumenta sanctificatio-
nis seu vitae christianae perficiendae. 

Equidem consilia perfectionem non constituunt, sed ad perfectio­
nem caritatis máxime conferunt. Cur autem ad praefatam caritatis per­
fectionem conferant, quae ipsorum est essendi ratio et ex qua ceterae 
eorum virtutes et significationes proveniunt, in textu praetermittitur...18. 
Dixi. 

In textu scripto tradito: 1 Quaestionem in cap. IV contentam admodum prae-
stantem consideramus, tum in se ipsa, cum ex finibus Concilii Vaticani I I , cum 
ad quaesitum concretum totius schematis dogmatici de Ecclesia. 

Praestantem sub aspectu ecclesiologico, quia occasionem praebet ómnibus 



CONGREGATIO GENERALIS LVII 603 

ostendendi faciem et vitam intimam Ecclesiae, cuius mysterium in schemate Con­
cilium pervestigat; 

"Praestantem sub aspectu pastorali. Fundamenta enim dogmática in eo po-
nuntur pro motu renovationis, a Romano Pontífice augurato in oratione die 29 sep-
tembris habita. Ad omnes pervenire debet, simul cum vocatione universali ad 
sanctitatem, doctrina clara circa ipsius naturam, circa possibilitatem et media eam 
assequendi in universis condicionibus vitae, secundum vocationem cuiuscumque. 
Schemata disciplinaria posteriora Concilii hic ut in fundamento doctrinali niti debent; 

Praestantem sub aspectu oecumenico, eo quod thesaurum vitae Ecclesiae* 
intimae reserit, et eam profert ut regnum salvificum a Christo praedicatum, regnum 
caritatis, opus indeflciens Spiritus in ea; qui quidem aspectus ab iis qui ipsius 
structuram externam hierarchicam considerant, interdum aperte non percipiuntur. 

Quapropter textus praeditus quidem placet, ut fundamentum studii et disqui-
sitionis. Necesse tamen est ob eius ipsam praestantiam, ut severi simus in iudicio et 
indicemus aliqua in quibus, ut credimus, perfici debet. 

Tantum loquar: 1. de structuratione generali vel ordinatione doctrinae in hoc 
capite contentae, et 2. de veritatibus quibusdam capitalioribus, quae perfectius trac-
tari debent: quasdam alias animadversiones praetermittendo, quas tamen scripto 
secretariae tradam una cum possibili redactione. 2 Quoniam autem in alio voto 
particulari ex professo de hac quaestione sermo fiet, aliqua generaliora de neces-
sitate illam proponendi illaeque attentionem praestandi, mihi breviter loqui li­
ceat. 3 instrumento Deo coniuncto. 4 inhabitantem Spiritum. 5 deest. 
6 summae. 7 (Conc. Trid., Decr. de Sacr.: Denz. 847-1604). 8 (C.I.C. 
can. 731 § 1). 9 (Pius XII , Mediator Dei, D. 3845). 1 0 tum peccatum 
destruendo, novam vitam incorporatione ad Christum praebendo, illamque resti-
tuendo, quando per peccatum personale amittitur. 1 1 deest. 1 2 [Col. 3, 11). 
1 3 deest. 1 4 deest. 1 5 et cum eis coniunctio ad ipsius sacrificii eucharistici 
oblationem. 1 6 quamvis non omnes ad eundem gradum sanctitatis vocentur. 
1 7 (cf. Act. 5, 4 ; 1 Cor. 7, 5). 1 8 Hae animadversiones si admittantur, humi­
liter credimus, hoc maximi momenti caput summe ditari ad propositum intentum. 

6 

E M . M U S P. D. IULITJS CARD. DOEPFNER 
Archiepiscopus Monacensis et Frisingensis 

Venerabiles Patres, 

Quae nunc mihi licet exponere, dico nomine 79 Patrum linguae ger-
manicae et etiam partium Scandinaviae} 

...2 Capitis forma praeiacens, priori certe melior, in genere laudanda 
est, immo máxime laudanda, ut iam plures dixerunt Patres? 

Placet praeprimis? quod consilia evangélica eorumque professio nunc 
in contextu theologico totius populi Dei considerantur. Agendo de voca­
tione omnium fidelium ad sanctitatem efficaciter refellitur falsa opinio 
eorum, qui Ecclesiae opprobrio vertunt, ac si5 secundum eius doctrinam 

asceticam haberentur in Ecclesia ratione status, in quo quis versatur, 
classes christianorum respectu maioris vel minoris perfectionis. Placet 
quoque, quod consilia evangélica non tam exclusive reducuntur ad mo­
mentum eorum asceticum, quod minime est spernendum? sed etiam, et 
quidem potius, ad indolem eorum soteriologicam, ecclesiologicam et 
eschatologicam. 

..? Verumtamen ulteriores ...8 emendationes necessariae esse mihi vi­
dentur. Nam difficultates, quibus religiones hodie, quasi omnes? pre-
muntur, imprimís diminutio vocationum, quae in variis regionibus obser-
vatur, graviter nos urgent. Concilium Oecumenicum 1 0 ómnibus viribus 
praeparet oportet viam novae aestimationi necnon renovationi vitae se­
cundum consilia evangélica instituendae! Propterea Concilium 1 1 dicat 
verbum peculiare, bonum, sincerum atque commendans de exercitio con­
siliorum evangelicorum eorumque momento pro Ecclesia! Verbum di­
cat?2 quod monstret nos pastores in Concilio congregatos et populum 
christianum nobiscum adunatum bene scire et grato animo 1 3 agnoscere 
munus a Domino religionibus concreditum in favorem totius populi 
Dei, quo nobis ...14 scaturire faciant novos fontes vitae christianae! Ver­
bum tamen, quod et ipsas religiones moneat, eas non sibi solis vivere, 
sed vocatas esse ad efformandam una nobiscum et cum ceteris coetibus 
fidelium unitatem populi christiani. Quae unitas eo magis urget, quo 
magis in dies Ecclesia in mundo dechristianizato apparet ut pusillus 
grex. 

Ita patet: pondus et momentum status consiliorum evangelicorum 
in medio Ecclesiae adhuc magis in lucem proferantur. Etsi15 esse non 
opportunum censemus seiungere quaestionem vocationis universalis ad 
sanctitatem a quaestione vocationis specialis ad consilia prosequenda. 
Curetur autem, ut dignitas status consiliorum eiusque munus peculiare 
in Ecclesia iam in titulo capitis appareant, e. g. dicendo: « de vocatione 
ad sanctitatem in Ecclesia et speciatim de professione consiliorum evan­
gelicorum ». Quod corresponderet plañe contento huius capitis?6 

Praeterea in emendatione capitis peragenda respiciantur sequentia 
principia generalia: 

1 . In exponenda vocatione ad sanctitatem et in delineanda via sanc-
tificationis distinctius exhibeatur primatus gratiae et índoles christolo-
gica. Patefiat sanctitatem christianam minus esse perfectionem mora­
lem, quam participatam sanctitatem Christi, nostri redemptoris et ca­
pitis. ínter media sanctificationis afferenda praeprimis nominentur me­
dia fundamentalia — certe non longa expositione, sed clara indica-
tione 1 7 — : Verbum divinum, in Sacra Scriptura contentum, et Christi 
sacramenta, máxime Eucharistia, quibus Deus per Filium in Spiritu Sancto 

immediate cor credentium et regnum Dei sincere desiderantium conver-
tit. In explicatione responsi humani ad divinam vocationem primarium 
locum teneat fides viva, quae spem excitat et per caritatem operatur ...18. 
Ne omittatur in opere sanctificationis vis Spiritus Sancti! 

Sic radix et fundamentum omnis vitae spiritualis christianae melius 
elucebunt. Sic quoque praecavetur, ne devotiones particulares, quae in 
variis institutis religiosis,19 praesertim mulierum, inveniuntur, praedo-
minent. 

2 . Accuratius adhuc distinguatur inter sanctitatem, quae ómnibus 
iustificatis in baptismo confertur, et illam personalem, quae est actuado 
sanctitatis baptismalis. 

3 . Servata quidem fundamentali viae sanctificationis unitate, via 
consiliorum evangelicorum in sua differentia specifica bene et adhuc 
melius 2 0 attendatur. 

4 . In ipsis consiliis evangelicis tractandis eorumdem theologia pro-
fundius enucleetur, et quidem secundum aspectus sequentes: 

a) christologice: Consilia evangélica explicitius et accuratius re­
ducán tur oportet ad Christum eiusque missionem; 

b) ecclesiologice et eschatologice: Consiliorum evangelicorum vis 
significativa et testimonialis, quibus iure in capite momentum primarium 
attribuitur, theologice praecisius explicetur. 

Tali reductione consiliorum evangelicorum ad mysterium Christi 
eiusque Ecclesiae significandum atque testificandum, momentum eorum 
asceticum respectu perfectionis adquirendae non solum integre servatur, 
sed plenius evolvitur et profundius fundatur11 Ut enim praecise exhibea-
tur interna índoles sanctificans consiliorum evangelicorum, quae sunt 
media personalis sanctificationis, Índoles eorum ecclesiologica et escha­
tologica efferenda est. 

5 . In citandis textibus S. Scripturae cautius procedatur; accuratius 
respiciendus esse videtur et sensus litteralis et contextus singulorum 
locorum...22 

Cum ex nostra expositione eluceat emendationes diversas23 textus 
praeiacentis necessarias esse, quod mirum non est, quia caput ob tem­
poris penuriam paucis tantum diebus elaborari debuit, nova revisio ...24 

capitis, sed omnino in sua linea praeiacenti11 a quibusdam Patribus et 
peritis confecta est, quae ulteriori labori inservire poterit — et ad per-
ficiendum caput26 —, et quam in scriptis trado.27 Dixi. 

In textu scripto tradito: 1 Ad disceptandum cap. IV seu futurum cap. V 
schematis de Ecclesia agens de vocatione ad sanctitatem in Ecclesia, liceat mihi, 
venerabiles Patres, nomine et ex mandato 79 Patrum linguae germanicae et etiam 

quorundam Patrum Scandinaviae annotationes sequentes proponere. 2 I . (Prae-
cipua commoda textus praeiacentis). 3 Plures defectus veteris schematis feli-
citer evanuerunt. 4 deest. 5 quod. 6 deest. 7 I I . (Plures ulterio­
res emendationes desiderandae). 8 et non paucae. 9 deest. 1 0 deest. 
1 1 deest. 1 2 deest. 1 3 deest. 1 4 iterum atque iterum — sicut identidem 
in historia Ecclesiae — . 1 5 Prorsus. 1 6 deest. 1 7 deest. 1 8 {Gal. 
5, 6). 1 9 deest. 2 0 deest. 2 1 deest. 2 2 6. Repetitiones nonnullae et 
superflua quaedam expungantur, ita ut nexus logicus totius capitis concinnior evadat. 
2 3 sat ampias. 2 4 et redactio. 2 5 deest. 2 6 deest. 2 7 I I I . (Conspec-
tus emendationum desideratarum). 

Ad titulum capitis (pag. 18): dicatur: « De vocatione ad sanctitatem in Ec­
clesia et speciatim de professione consiliorum evangelicorum », quia hic titulus 
accurate correspondet rei, quae in capite exponitur. 

Ad n. 28 (Prooemium) (pag. 18): ut iam in expositione thematis appareat 
essentialem sanctitatem Ecclesiae resp. fidelium esse sanctitatem participatam 
Christi, prooemium sic mutetur: « Ecclesia, cuius mysterium a Sancta Synodo so-
lemniter mundo annuntiatur, ut sponsa Christi a Deo electa et sacro connubio 
Domino suo intime unita indefectibiliter est sancta (cf. Eph. 5, 27). Sponsus enim 
eius et humani generis redemptor, « sanctus Dei » (Le. 4, 34), amori suo fidelis, 
indesinenter communicat cum ipsa sanctitatem suam, quae cum Ecclesia sit sacra­
mentum praesentiae Eius in mundo, etiam apparere debet, ut luceat ómnibus. 
Ideo numquam in illa deesse possunt, qui vitae sanctitate et virtutum perfectione 
mysterium sanctitatis eius testificentur. Atque quosdam Dominus benigne eligit, 
ut per statum vitae huius mysterii peculiare in mundo ferant testimonium et 
exemplum ». 

Ad n. 29. (De universali ad sanctitatem vocatione) (pag. 18): ut clarius di-
stinguatur inter sanctitatem, quae in baptismo confertur, et illam personalem, 
quae est evolutio baptismalis, numerus sequens sic mutetur: « Omnes in Ecclesia, 
sive ad Hierarchiam pertinent, sive ab ea pascuntur, ad sanctitatem sunt vocati. 
Primarie enim ad eos, qui suo ovili, quod est Ecclesia, adnumerantur, pastor bo-
nus dixit: " Ego veni, ut vitam habeant et abundantius habeant " (lo. 10, 10). 
Ideo pro ómnibus fidelibus Apostolus Deo et Patri Domini nostri Iesu Christi 
gratias agit, eo quod ipsos benedixerit " in omni benedictione spirituali in cae-
lestibus in Christo ", ut sint " sancti et immaculati in conspectu eius... in laudem 
gloriae gratiae suae " (Eph. 1, 3 sq.). " Omnes enim ", scribit apostolus, "filii 
Dei estis per fidem, quae est in Christo Iesu. Quicumque enim in Christo baptizad 
esds, Christum induistis " (Gal. 3, 26 sq.). Non habetur ergo distinctio mem­
brorum corporis Christi cuiuscumque status vel conditionis ratione vocationis ad 
participandam sanctitatem Capitis, omnis sanctificationis in Ecclesia auctoris, salva 
Domini libértate gratias suas largiendi prout vult et salvo dono proprio quod 
" unusquisque habet ex Deo " (1 Cor. 7, 7). 

Propter hanc sanctitatem gratia collatam Apostoli alloquuntur omnes fideles 
ut " sanctos " (Rom. 16, 15 et passim) et " gentem sanctam " (1 Petr. 2, 9) , quam­
vis ut peccatores et inimici Dei (Rom. 5, 8. 10) ad Ecclesiam vocati sint, veraciter 
et non tantum humiliter dicere debeant: " Dimitte nobis debita nostra " (Denz. 
106-108) et non iam ad perfectionem christianam pervenerint. Qui vero sacra­
mentis baptismi et confirmationis Christo consecrad sunt et ad cultum (euchari-
sticum) christianae religionis deputati actuosa participatione huic assistunt, ab 

iisdem apostolis monentur, ut vivant " sicut decet sanctos " {Eph. 5, 3) et induant 
" sicut electi Dei, sancti et dilecti, viscera misericordiae, benignitatem, humilita-
tem, modestiam, patientiam " (Col. 3, 12). Similiter ad fideles spectat, quod a 
Christo ut universale mandatum in regno caelorum quo maius non est confirmatur: 
" Diliges Dominum Deum tuum ex toto corde tuo, et ex tota anima tua, et ex tota 
mente tua, et ex tota virtute tua " et " proximum tuum tamquam teipsum " 
(Me. 12, 30 sq.), vel quod habetur in sermone montano: « Estote perfecti, sicut 
pater vester caelestis perfectus est » (Mt. 5, 48), perfecti enim amore erga pro­
ximum universali neminemque exeluden te (cf. Le. 6, 36). 

Cunctis proinde perspicuum est, omnes fideles cuiuscumque ordinis, clericos 
et laicos, coniugatos et degentes in virginitate, ad vitae christianae plenitudinem 
et caritatem perfectam, ad suam cuique propriam sanctitatem personalem vocatos 
esse, ad quam adquirendam vires secundum mensuram donationis Christi acceptas 
extendant, ut Eius vestigia sequentes sese gloriae Dei Patris et servido proximi 
toto animo devoveant ». 

Ad n. 30. (De multiformi unius sanctitatis exercitio) (pag. 19): titulus n. 30 
sic mutetur: « De una et multiformi sanctitatis via », quia sanctitas gratia collata 
non exercetur. Porro: Praemittatur textui aliqua sententia, ex qua elucet primarium 
et potissimum hominis responsum vocationi divinae ad sanctitatem consistere in 
actibus virtutum theologicarum. Sic enim a limine reiicitur obiectio eorum, qui 
dicunt studium adquirendi sanctitatem in pietate catholica tam operosum non 
carere quodam Pelagianismo. Sententia sic sonet (expuncta prima sententia in 
schemate, pag. 19, linn. 1-2): « Christo vocanti, ut sanctitas per ipsum baptismo 
collata augeatur et manifestetur coram hominibus, christianus obsequitur vita 
fidei vivae, qua in ómnibus eventibus dexterae Patris caelestis se confidens spem 
christianam excitat et " per caritatem opera tur " (Gal. 5, 6). Cultui christianae 
religionis, quem Christus in ciuce pendens constituit, assistens, ex hoc fonte omnis 
sanctitatis virtutem haurit ad sequelam Christi pauperis, humilis et crucifixi. Haec 
sunt et per totam vitam manent fundamentum et radix omnis vitae spiritualis et 
omnis studii perfectionis christianae adquirendae. At salva essentiali unitate viae 
sanctitatis etiam dona singulis a Deo provisa (cf. 1 Cor. 7, 7), quae varia vitae 
genera et officia secum ferunt, respiciantur oportet ». 

Episcopi ne eximantur ab invitatione Sacrae Synodi se in suo officio sanctifi-
candi. Ideo mutetur textus pag. 19, linn. 2-15, hoc modo: « Sacra Synodus impri­
mís pastores gregis Christi, Praesules et Presbyteros enixe et peramanter hortatur, 
ut ad imaginem Summi et Aeterni sacerdotis, pastoris et episcopi animarum no-
strarum (cf. 1 Petr. 2, 25), ministerium suum sánete, alacriter et fortiter adim-
pleant ad totius populi sanctificationem. Sic enim, ut SS. Patres docent, ad per­
fecte Deum amandum proximumque propter ipsum, pervenire possunt, aemuli il-
lorum episcoporum ut sacerdotum, qui saeculorum decursu animam suam pro 
ovibus suis posuerunt vel in humili saepe et abscondito servido praeclaram sanc­
titatis propaginem reliquerunt. Omnes ratione ordinis sacramentalis et Ecclesiae 
mandati in vinea Domini laborantes cum episcopis suis in uno eucharistico sacri­
ficio et vinculo amoris coniungantur et secundum exemplum Christi apostolorum 
suorum pedes lavantis se mutuo adiutorio ut ministros praebeant ». 

Linn. 24-32 in finem capitis transferantur et hic earum loco ponatur: « Sed 
ceteri quoque christifideles, iuniores et aetate iam provecti ex vitae sortae in-
nuptae et viduae necnon omnes, qui corporis vel animi malis vexantur, cognoscant 

se in vitae suae conditionibus, ofEciis et circumstantiis et per ea in dies magis 
sanctiíicari, si cuneta e manu Patris caelestis suscipiunt et voluntati divinae 
salvificae cooperantur ». 

Ad n. 31. (De mediis ad sanctitatem et de consiliis evangelicis) (pag. 19 s.): 
titulus n. 31 sic mutetur: « De sanctificationis mediis et de via consiliorum evan­
gelicorum », quia consilia evangélica non solum sunt media sanctificationis. 

Pag. 19, lin. 34 - pag. 20, lin. 1: quia sunt ex parte repetido eorum, quae 
antea iam dicta sunt, commutentur hoc modo: « Ex ineffabili suo amore Deus 
christianis multa praebuit media, quibus sanctitatem, in fide et baptismate semi-
natam, corde bono et óptimo retinent eiusque fructum afTerunt in patientia (cf..Le. 
8, 15). ínter quae singulari modo exstant Verbum Divinum in Sacra Scriptura 
contentum et Christi sacramenta, quibus Deus per Filium in Spiritu Sancto imme-
diate cor credentium et regnum caelorum sincere desiderantium convertit. Accedunt 
oratio, paenitentia et omnium virtutum exercitatio, quibus homo Deo obviam 
procedit. His ómnibus, quae in quavis vita veré christiana reperiantur oportet, ex­
citante et adiuvante gratia bene adhibitis, " caritas Dei, diffusa... in cordibus no­
stris per Spiritum Sanctum, qui datus est nobis " (Rom. 5, 5), totum hominem 
magis magisque " secundum imaginem eius, qui creavit illum " [Col. 3, 10), reno-
vabit ». 

Pag. 20, linn. 2-6: clarius dicatur, quid sibi velit terminus « consilia »; ter-
minus « consilia evangélica » vero tribus notis consiliis reservetur. 

Ideo hae lineae forte sic mutentur: « Praeter viam sanctificationis ordinariam 
invenitur in Evangelio alia, quae non simpliciter et aequo modo ómnibus patet, 
sed tantum secundum mensuram Dei vocantis, quapropter via consiliorum ap-
pellari consuevit. ínter multa consilia, quae in Evangelio proponuntur, tria... » (e. i. 
p. usque ad lin. 7 in schemate). 

Pag. 20, lin. 7: antequam de singulis consiliis evangelicis agitur, ostendatur 
eorum relatio ad Christum hoc modo: « . . . extolluntur: paupertas, virginitas et 
oboedientia, quae inde a saeculis consilia evangélica dicuntur. Habent suum fon-
tem in vita et in missione Christi, unde eorum quoque christianus sensus hau-
ritur necnon eorum efíicacia in opere sanctificationis originem trahit. Christus 
enim virgo pauper et oboediens salutem generi humano attulit atque exemplar 
dedit novi hominis, " qui secundum Deum creatus est in iustitia et sanctitate ve­
ritatis " {Eph. 4, 24). Qui ergo ex divina electione ad praedicta consilia vocantur 
et eorum via Christum pauperem, virginem et oboedientem sincero amore sequun­
tur, bene sciant vocationem suam ». 

Pag. 20, linn. 7-10: indicatur relatio paupertatis ad crucem Christi: « In filio­
rum Dei libértate paupertatem assumant in signum crucis Domini et praestantiae 
bonorum regni caelestis hoc saeculum transcendentis necnon in actuosum frater-
nitatis christianae testimonium ». 

Pag. 20, linn. 10-13: loco « castitas Deo dicata » rectius — secundum Evan­
gelium — relatio ad Christum indicatur: « Continentiam perfectam (Mt. 19, 12) 
seu virginitatem eligant in signum amoris indivisi erga Dominum, propter ipsum 
solum dilectum (cf. 1 Cor. 7, 32. 34), et simul... ». 

Pag. 20, linn. 14-16: etiam in oboedientia ostendatur character significativus 
et christologicus huius consilii: « Oboedientiam denique erga praepositum vices 
Christi gerentem capessant in signum totalis subiectionis Deo illique ordinationi 

divinae, secundum quam homines stultitia crucis salventur (cf. 1 Cor. 1, 21), et 
in testimonium humilis servitii ómnibus hominibus propter Christum praestandi ». 

Pag. 20, linn. 16-19: eadem idea exprimatur verbis Novi Testamenti: « Sic 
ipsi comperiant, quam máxime consilia evangélica illis, quibus datum est » (Mt. 19, 
11), conferre possint ad deponendum « veterem hominem» et induendum «no­
vum » (cf. Eph. 4, 22. 24; Col. 3, 9. 10), i. e. « Dominum Iesum Christum » 
(Rom. 13, 14), ad caritatis perfectionem. 

Pag. 20, linn. 20-35 potius pertinent ad praxim consiliorum evangelicorum, 
ideo trahantur ad proximum numerum. 

Ad n. 32. (De praxi consiliorum in statu vitae ab Ecclesia sancito) (pp. 20-21): 
titulus huius numeri melius sonat: « De professione consiliorum evangelicorum in 
Ecclesia »; nam de statu ab Ecclesia sancito imprimís n. 34 agitur. 

Pag. 20, linn. 20-27 ita mutentur, ut clarius appareat, quo sensu consilia in 
omni vita christiana locum habeant: « Quamvis non omnes christifideles ad con­
siliorum evangelicorum praxim reapse vocentur, nisi secundum proprium charisma 
et prudentes caritatis normas, omnes ad hoc tendere debent, ne usu rerum munda-
narum a caritate perfecta prosequenda impedían tur, monente Apostólo: " qui utun-
tur hoc mundo, tamquam non utantur " (1 Cor. 7, 31), immo, cum in Christo 
sint (cf. Rom. 8, 1 et passim) et Christus sit in illis (cf. Eph. 3, 17), tenentur, ut 
Dominum suum vera mortificatione et serviendi volúntate commonstrent ». 

Pag. 20, linn. 27-30 contrahantur: « Gaudet autem Ecclesia multos in sinu 
suo inde ab antiquitate inveniri, viros et mulieres, qui, ut sint sancti « corpore 
et spiritu » (1 Cor. 7, 34), haec consilia... ». 

Pag. 20, lin. 31, loco « privatim » dicatur « plene ». 
Pag. 20, lin. 33, omittatur « consecrantes », quia consecratio fit per Deum 

eiusque gratiam. 
Pag. 20, linn. 34-35: dicatur: « ... sive contemplatione et cultu litúrgico, 

sive apostolatus et caritatis laboribus » et deleátur: « sive spiritualibus exhortatio-
nibus sparsis ». 

Pag. 20, lin. 35 : addatur sequens sententia, quae complectitur quasi n. 32: 
« Omnes ergo fideles professionem consiliorum evangelicorum, quam apostoli et 
Patres, Ecclesiae doctores et pastores tam praeclaris verbis celebrarunt et quam 
Ecclesia quovis tempore tam enixe commendavit et contra omnes errores defen-
dit, magni habeant ». 

Pag. 20, lin. 37 - pag. 21, lin. 3: nexus cum antecedentibus concinnior esse 
debet; ideo proponitur sequens transitas: «Cum via paupertatis, virginitatis et 
oboedientiae ob hominis imbecillitatem et tentationes saepe instantes non careat 
difficultatibus, iam in antiqua Ecclesia ad consilia vocati se sociaverunt et vitae 
regulari se subiecerunt, memores illius verbi Domini: " Ubi sunt dúo vel tres 
congregati in nomine meo, ibi sum in medio eorum " (Mt. 18, 20) . Stabilis eorum 
vivendi forma ab Ecclesia deinde sancita et munita velut arbor ex germine divini-
tus dato mirabiliter et multipliciter in agro Domini crevit et ramis diffusa est. 
Status huiusmodi... ». 

Ad n. 33. (De momento statuum perfectionis adquirendae in Ecclesia) (pag. 21) : 
in titulo vitetur terminus « status perfectionis » et dicatur: « De momento status 
consiliorum evangelicorum in Ecclesia ». 

Pag. 21, linn. 10-17: conficiatur textus concinnior, sequenti modo: « Varia 
dona et muñera, quae in Ecclesia inveniuntur, in bonum totius populi Dei confe-

39 

runtur. Nam Ecclesia, in qua mysterium Christi indesinenter viget et operatur, 
" corpus unum est, et membra habet multa, omnia autem membra corporis cum 
sint multa, unum tantum corpus sunt " (1 Cor. 12, 12). Eorum vero, quos Deus 
in statu ab Ecclesia sancito ad consilia evangélica vocavit, munus est, forma vi-
vendi et unitate fraterna mysterium supernaturale vitae christianae necnon Ec­
clesiae, quod tantum fide percipitur, ómnibus christifidelibus, immo toti mundo ma­
nifestare. Sint signum et testimonium credibile transitus huius saeculi (1 Cor. 
7, 31) et Regni caelorum, " in quo ñeque nubent ñeque nubentur " (Me. 12, 25), 
in Christo et in Ecclesia iam praesentis. Paupertate, virginitate et oboedientia, qui­
bus ad Domini vitae terrestris formam et genus propinquius accedunt, clarius 
perennem Christi in Ecclesia praesentiam manifestent. Plenior enim illa abnegatio, 
quae in horum consiliorum professione continetur, dum Christi exinanitionem ma-
nifestius imitatur, novam quoque vitam redemptione Christi acquisitam significat 
et resurrectionem ac gloriam Regni caelestis praenuntiat ». 

Pag. 21, lin. 17, addatur: « Vita denique communis, quae apud religiosos ha­
betur, fideles ad memoriam mysterii fraternitatis saeculi futuri excitet ». 

Pag. 21 , linn. 18-22 deleantur, quia tantum repetunt, quae antea iam dicta 
sunt. 

Pag. 21, linn. 23-34: in linea 26 post « oportet » addatur: « In praxim de-
ducant, quod ex conditione status sui esse debent ». Introductis insuper quibusdam 
aliis mutationibus minoris momenti, lineae 23-34 sic sonabunt: « Ideo cum evan­
gélica consilia suos asseclas Ecclesiae eiusque mysterio speciali modo coniungant, 
spiritualis horum vita bono totius Ecclesiae devoveatur oportet. In praxim dedu-
cant, quod ex conditione status sui esse debent. Et cum a Christi redemptoris di-
lectione defluat ipse proximi amor, a professione sanctitatem sectandi derivat of­
ficium, cum ea intime connexum, pro viribus seil. prece actuosaque opera labo-
randi ad regnum Dei in animis radicandum et roborandum, illudque ad omnes 
plagas dilatandum ». 

Pag. 21 , post lin. 34 addatur: « Ratione divinae originis consiliorum evan­
gelicorum et necessitudinis inter eorum professionem et Ecclesiae mysterium per-
specta, Sacra Synodus docet ista consilia pertinere ad plenam vitam et structuram 
charismaticam Ecclesiae, quibus carere numquam potest ». 

Ad n. 34. (Sub auctoritate Ecclesiae) (pag. 21 s.). Pag. 21, linn. 37-38, delean­
tur sequentia verba: « quibus perfectio caritatis erga Deum et proximum singu-
lariter fovetur », quia hoc iam saepius antea dictum est. 

Pag. 22, linn. 4-6: deleátur expressio « ulterius ordinatas » et loco « Insti­
tutis ad perfectionem prosequendam passim erectis » dicatur: « necnon venera-
bilium fundatorum Institutis, in aedificationem corporis Christi (Eph. 4 , 12) pas­
sim erectis, ut . . . ». 

Pag. 22, lin. 10, loco « perfectionis Institutum » dicatur: « consiliorum evan­
gelicorum Institutum ». 

Pag. 22, linn. 12 s., loco « Quod attinet ad ipsos sodales, iidem... », dicatur: 
« Ipsi vero sodales, in officio... ». 

Ad n. 35. (Aestimanda est consecratio consiliorum evangelicorum) (p. 22 s.). 
Pag. 22, linn. 25 s.: loco « fit Deo consecratio » dicatur: « Christo regi fit traditio 
suiipsius », quia consecratio est effectus gratiae. ítem in lin. 26, loco « consecra-
tionis », dicatur: « traditionis ». 

Pag. 22, lin. 33 : inter pericopam primam et secundam n. 35 ponatur propter 

meliorem nexum prima et secunda pericopa n. 36 (=pag. 23, linn. 4-14, cum 
emendatione infra indicata). 

Ad n. 36. (Conclusio) (pag. 23) : primo loco ponatur pulchra pericopa, quae 
habetur pag. 19, linn. 24-32 (n. 30), primis verbis paululum mutatis, forsan 
sic: « Sacra Synodus, in Spiritu Sancto congregata, pro ómnibus fidelibus super­
nas vires a Deo adprecatur, ut iidem in arduo sanctitatis itinere magno animo et 
mutuo adiutorio progrediantur; qua... » (e. i. p. sicut in pag. 19, linn. 26-32). 

Pag. 23, lin. 6 (in pericopa, quae secundum emendationem supra commenda-
tam ponenda est in n. 35) loco « praxi praedictae consecrationis » propter rationem 
supra allatam dicatur: « traditione suiipsius ». 

Pag. 23, linn. 15-19: sententia finalis sic incipiatur: «Unusquisque ergo se-
dule curet, ut in quacumque vocatione vocatus est, in ea permaneat... ». 

Nota: Accluditur appendix cum textu cap. IV schematis, in quo omnes emen­
dationes supra expositae locis competentibus insertae sunt, introductis insuper qui­
busdam aliis paucis mutationibus magis grammaticalibus vel per se patentibus. 

Nomina Patrum Conciliarium linguae Germanicae, qui interfuerunt Conventui 
die 14 m. octobris 1965 habito. 

Exc.mi PP. DD. Angerhausen, ep. aux. Essendien.; Aufderbeck, ep. aux. Ful­
den.; Baaken, ep. aux. Monasterien.; Archiep. Bengsch, ep. Berolinen.; van Bek-
kum, vic. ap. Rutengen.; Bliestle, sup. gen. M.S.F.; Bolte, ep. Fulden.; P. M. 
Buchholz, praef. ap. Shihtsienen.; Buchkremer, ep. aux. Aquisgranen.; Cleven, ep. 
aux. Colonien.; Cobben, ep. Helsinkien.; card. Dopfner, arch. Monacen. et Frisin-
gen.; Duschak, vic. ap. Calapanen.; Emanuel, ep. Spiren.; card. Frings, arch. Co­
lonien.; Fürstenberg, ep. Abercornen.; Gargitter, ep. Brixien.; Graber, ep. Ratis­
bonen.; Gran, ep. coad. Osloen.; Grimm, ep. Zinceuven., adm. ap. Sibolgaen.; 
Haene, ep. Guelen.; Hengsbach, ep. Essendien.; Hoeck, abbas praes. Congr. Ba-
varicae O.S.B.; Hbhne, vic. ap. Rabaulen.; Hofmann, ep. coad. Passavien.; Hiltl, 
ep. aux. Ratisbonen.; Jager, arch. Paderbornen.; Janssen, ep. Hildesheien.; Kampe, 
ep. aux. Limburgen.; card. Kbnig, arch. Vindobonen.; Konig, praef. ap. Shao-
veuen.; Kelleter, ep. Bethlehemn.; Kempf, ep. Limburgen.; Kemerer, ep. Posa-
den.; Koppmann, vic. ap. Vindhoeken.; Kostner, ep. Gurcen.; Lenhardt, ep. aux. 
Bambergen.; Leiprecht, ep. Rottenburgen.; Macheiner, ep. aux. Salisburgen.; Man-
gers, ep. Osloen.; Nordhues, ep. aux. Paderbornen.; Pachowiak, ep. aux. Hildes­
heien.; Pohlschneider, ep. Aquisgranen.; Przyklenk, ep. Januarien.; Reiterer, ep. 
Lydenburgen.; Reuss, ep. aux. Mogunt.; Riha, abb. praes. Congr. Austriacae 
O.S.B.; Rohracher, arch. Salisburgen.; von Rudloff, ep. aux. Osnabrugen.; Rusch, 
adm. ap. Oenipontanus; Ruth, vic. ap. Norvegiae Centralis; Schaffran, ep. aux. 
Vratislavien.; Scháufele, arch. Friburgen.; Schick, ep. aux. Fulden.; Schmidt, ep. 
aux. Treviren.; Schneider, arch. Bambergen.; Schráder, ep. aux. Osnabrugen.; 
Schrbffer, ep. Eystetten.; Sedlmeier, ep. aux. Rottenburgen.; Simons, ep. Indoren.; 
Splett, ep. Gedanen.; Spülbeck, ep. Missnen.; Schu, ep. Ienceuven.; Stangl, ep. 
Herbipolen.; Stein, ep. aux. Treviren.; von Streng, ep. Basileen. et Luganen.; 
Taylor, ep. Holmiae; Tenhumberg, ep. aux. Monasterien.; Theissing, ep. aux. Be­
rolinen.; Volk, ep. Moguntin.; Wechner, ep. aux. Oenipontan.; Weber, ep. Iceu-
ven.; Wehr, ep. Treviren.; Weigl, ep. Ikelaén.; Westermann, ep. Sambalpuren.; 
Wittler, ep. Osnabrugen.; Wember, vic. ap. Norvegiae Septemtr.; Zak, ep. S. Hip-
polyti; Zimmermann, ep. aux. Augustan. Vindel. 

Animadversiones additae: 
Caput IV: De vocatione ad sanctitatem in Ecclesia et speciatim de professione 

consiliorum evangelicorum. 
(Quae in sequentibus sublineata sunt, exhibent emendationes in annotationi-

bus commendatas). 
28. (Prooemium). Ecclesia, cuius mysterium a Sancta Synodo sollemniter 

mundo annuntiatur, ut sponsa Christi a Deo electa et sacro connubio Domino suo 
intime unita indefectibiliter est sancta (cf. Eph. 5, 27). Sponsus enim eius et hu­
mani generis redemptor, « sanctus Dei» (Le. 4, 34), amori suo fidelis, indesi-
nenter communicat cum ipsa sanctitatem suam, quae, cum Ecclesia sit sacramen­
tum praesentiae Eius in mundo, etiam apparere debet, ut luceat ómnibus. Ideo 
numquam in illa deesse possunt, qui vitae sanctitate et virtutum perfectione my­
sterium sanctitatis eius testificentur. Atque quosdam Dominus benigne eligit, ut 
per statum vitae huius mysterii pecidiare in mundo ferant testimonium et exemplum. 

29. (De universali ad sanctitatem vocatione). Omnes in Ecclesia, sive ad 
Hierarchiam pertinent, sive ab ea pascuntur, ad sanctitatem sunt vocati. Primarle 
enim ad eos, qui suo ovili, quod est Ecclesia, adnumerantur, pastor bonus dixit: 
« Ego veni, ut vitam habeant et abundantius habeant » (lo. 10, 10). Ideo pro 
ómnibus fidelibus Apostolus Deo et Patri Domini nostri Iesu Christi gratias agit, 
eo quod ipsos benedixerit « in omni benedictione spirituali in caelestibus in Chri­
sto », ut sint « sancti et immaculati in conspectu eius ... in laudem gloriae gra­
tiae suae » (Eph. 1, 3 s.). « Omnes enim », scribit Apostolus, « filii Dei estis per 
fidem, quae est in Christo Iesu. Ouicumque enim in Christo baptizati estis, Chri­
stum induistis » (Gal. 3, 26 s.). Non habetur distinctio membrorum corporis Chri­
sti, cuiuscumque status vel conditionis ratione vocationis ad participandam sancti­
tatem Capitis, omnis sanctificationis in Ecclesia auctoris, salva Domini libértate gra­
tias suas largiendi prout vult et salvo dono proprio quod « unusquisque habet ex 
Deo » (1 Cor. 7, 7). 

Propter hanc sanctitatem gratia collatam Apostoli alloquuntur omnes fideles 
ut « sanctos » (Rom. 16, 15 et passim) et « gentem sanctam » (1 Petr. 2, 9) , quam-
vis ut peccatores et inimici Dei (Rom. 5, 8. 10) ad Ecclesiam vocati sint, veraciter 
et non tantum humiliter dicere debeant: «dimitte nobis debita nostra» (D. 
106-108) et non iam ad perfectionem christianam pervenerint. Qui vero sacramen-
tis baptismi et confirmationis Christi consecrati sunt et ad cultum (eucharisticum) 
christianae religionis deputati actuosa participatione huic assistunt, ab iisdem Apo­
stolis monentur, ut vivant «sicut decet sanctos» (Eph. 5, 3) et induant «sicut 
electi Dei, sancti et dilecti viscera misericordiae, benignitatem, humilitatem, mode-
stiam, patientiam » (Col. 3, 12). Similiter ad fideles spectat, quod a Christo ut 
universale mandatum in Regno caelorum quo maius non est confirmatur: « Dili-
ges Dominum Deum tuum ex toto corde tuo, et ex tota anima tua, et ex tota 
mente tua, et ex tota virtute tua » et « proximum tuum tamquam teipsum » 
(Me. 12, 30 s.), vel quod habetur in sermone montano: «Estofe perfecti, sicut 
pater vester perfectus est » (Mt. 5, 48) , perfecti enim amore erga proximum uni­
versali neminemque excludente (cf. Le. 6, 36). 

Cunctis proinde perspicuum est, omnes fideles cuiuscumque ordinis, elencos 
et laicos, coniugatos et degentes in virginitate, ad vitae christianae plenitudinem et 
caritatem perfectam, ad suam cuique propriam sanctitatem personalem vocatos esse, 
ad quam adquirendam secundum mensuram donationis Christi acceptas extendant, 

ut Eius vestigia sequentes sese gloriae Dei patris et servitio proximi toto animo 
devoveant. 

30. (De una et multiformi sanctitatis vid). Christo vocanti, ut sanctitas per 
ipsum baptismo collata augeatur et manifestetur coram hominibus, christianus ob-
sequitur vita fidei vivae, qua in ómnibus eventibus dexterae patris caelestis se con-
fidens spem christianam excitat et « per caritatem operatur » (Gal. 5, 6). Cultui 
christianae religionis, quem Christus in cruce pendens constituit, assistens, ex hoc 
fonte omnis sanctitatis virtutem haurit ad sequelam Christi pauperis, humilis et 
crucifixi. Haec sunt et per totam vitam manent fundamentum et radix omnis vitae 
spiritualis et omnis studii perfectionis christianae adquirendae. At salva essentiali 
unitate viae sanctitatis etiam dona singulis a Deo provisa (cf. 1 Cor. 7, 7), quae 
varia vitae genera et officia secumferunt respiciantur oportet. 

Sacra Synodus in primis pastores gregis Christi Praesules et Presbyteros enixe 
et peramanter hortatur, ut ad imaginem Summi et Aeterni sacerdotis pastoris et 
episcopi animarum nostrarum (cf. 1 Petr. 2, 25), ministerium suum sánete alacri-
ter et fortiter adimpleant ad totius populi sanctificationem. Sic enim, ut Sancti 
Patres docent, ad perfecte Deum amandum proximumque Ipsum, pervenire pos­
sunt, aemuli illorum Episcoporum et sacerdotum, qui saeculorum decursu animam 
suam pro ovibus suis posuerunt vel in humili saepe et abscondito servitio prae-
claram sanctitatis propaginem reliquerunt. Omnes ratione ordinis sacramentalis et 
Ecclesiae mandati in vinea Domini laborantes, cum Episcopis suis in uno eucha­
ristico sacrificio et vinculo amoris coniungantur et secundum exemplum Christi 
Apostolorum suorum pedes lavantis se mutuo adiutorio ut ministros praebeant. 

Libenter etiam coniuges parentesque alloquitur Sacra Synodus, ut amore 
fideli se invicem in vita gratiae sustineant et prolem amanter a Deo acceptam 
christiana mente et evangelios virtutibus imbuant. Ita namque exemplum in 
indefessi et generosi amoris ómnibus praebent, fraternitatem caritatis aedificant 
et fecunditatis Matris Ecclesiae testes et cooperatores, existunt, in signum ÜÜus 
dilectionis, qua Christus Sponsam suam dilexit Seque pro ea tradidit (cf. Eph. 
5, 25). Sed ceteri quoque christifideles iuniores et aetate iam provecti ex vitae 
sorte innuptae et viduae necnon omnes, qui corporis vel animi malis vexantur, 
cognoscant se in vitae conditionibus, officiis et circumstantiis et per ea in dies 
magis sanctificari, si cuneta e manu Patris caelestis suscipiunt et voluntati divinae 
salvificae cooperantur. 

31. (De sanctificationis mediis et de via consiliorum evangelicorum). Ex inef-
fabili suo amore Deus christianis multa praebuit media, quibus sanctitatem, in 
fide et baptismate seminatam, corde bono et óptimo retinent eiusque fructum af-
ferunt in patientia (cf. Le. 8, 15). ínter quae singulari modo extant Verbum Di-
vinum in Sacra Scriptura contentum et Christi sacramenta, quibus Deus per Filium 
in Spiritu Sancto immediate cor credentium et regnum caelorum sincere deside-
rantium convertit. Accedunt oratio, paenitentia et omnium virtutum exercitatio, 
quibus homo Deo obviam procedit. His ómnibus, quae in quavis vita veré christiana 
reperiantur oportet, excitante et adiuvante gratia bene adhibitis, « caritas Dei dif-
fusa ... in cordibus nostris per Spiritum Sanctum, qui datus est nobis » (Rom. 5, 5), 
totum hominem magis magisque « secundum imaginem eius, qui creavit illum » 
(Col. 3, 10), renovabit. 

Praeter viam sanctificationis ordinariam invenitur in evangelio alia quae non 
simpliciter et aequo modo ómnibus patet, sed tantum secundum mensuram Dei 

vocantis, quapropter via consiliorum appellari consuevit. ínter multa consilia, quae 
in evangelio proponuntur, tria in Ecclesiae doctrina et usu peculiariter extolluntur: 
paupertas, virginitas et oboedientia, quae inde a saeculis consilia evangélica di­
cuntur. Habent suum fontem in vita et in missione Christi, unde eorum quoque 
christianus sensus hauritur necnon eorum eficacia in opere sanctificationis originem 
trahit. Christus enim virgo pauper et oboediens salutem generi humano attulit 
atque exempla dedit novi hominis, « qui secundum Deum creatus est in iustitia et 
sanctitate veritatis {Eph. 4, 24). Qui ergo ex divina electione ad praedicta consilia 
vocantur et eorum via Christum pauperem virginem et oboedientem sincero amore 
sequuntur, bene sciant vocationem suam. In filiorum Dei libértate paupertatem 
assumant, in signum crucis Domini et praestantiae bonorum Regni caelestis hoc 
saeculum transcendentis necnon in actuosum fraternitatis christianae testimonium. 
Continentiam perfectam {Mt. 19, 12) seu virginitatem eligant in signum amoris in-
divisi erga Dominum, propter Ipsum solum dilectum (cf. 1 Cor. 7, 32. 34), et 
simul tamquam principium spiritualis fecunditatis in mundo. Oboedientiam deni­
que erga praepositum vices Christi gerentem capessant in signum totalis subiectio-
nis Deo illique ordinationi divinae, secundum quam homines stultitia crucis sal-
ventur (cf. 1 Cor. 1, 21), et in testimonium humilis servitii ómnibus hominibus 
propter Christum praestandi. Sic ipsi comperiant, quam máxime consilia evan­
gélica illis « quibus datum est » {Mt. 19, 11), conferre possint ad deponendum 
« veterem hominem » et induendum « novum » (cf. Eph. 4, 22. 24; Col. 3, 9. 10) 
id est « Dominum lesum Christum » {Rom. 13, 14), ad caritatis perfectionem. 

32. {De professione consiliorum evangelicorum in Ecclesia). Quamvis non 
omnes christifideles ad consiliorum evangelicorum praxim reapse vocentur, nisi 
secundum proprium charisma et prudentes caritatis normas omnes ad hoc tendere 
debent, ne usu rerum mundanarum a caritate perfecta prosequenda impediantur, 
monente Apostólo: « Qui utuntur hoc mundo tamquam non utantur » {1 Cor. 
7, 31), immo cum in Christo sint (cf. Rom. 8, 1 et passim) et Christus sit in illis 
(cf. Eph. 3, 17), tenentur, ut Dominum suum vera mortificatione et serviendi volún­
tate commonstrent. Gaudet autem Ecclesia multos in sinu suo inde ab antiquitate 
inveniri viros et mulieres, qui, ut sint sancti « corpore et spiritu » {1 Cor. 7, 34), 
haec consilia, vel quaedam vel omnia excitante Dei gratia, plene observant, etiam 
aliquando voto obstricti, sese toto corde Deo summe dilecto et servitio diffusionis 
amoris dedicantes, sive contemplatione et cultu litúrgico, sive apostolatus et cari­
tatis laboribus. Omnes ergo fideles professionem consiliorum evangelicorum, quam 
Apostoli et Patres Ecclesiae doctores et pastores tam praeclaris verbis celebrarunt 
et quam Ecclesia quovis tempore tam enixe commendavit et contra omnes errores 
defendit, magni habeant. 

Cum vita paupertatis, virginitatis et oboedientiae ob hominis imbecillitatem 
et tentationes saepe instantes non careat difficultatibus iam in antiqua Ecclesia 
ad consilia vocati se sociaverunt et vitae regulari se subiecerunt, memores illius 
Verbi Domini: « Ubi sunt dúo vel tres congregati in nomine meo, ibi sum in 
medio eorum » {Mt. 18, 20) . Stabilis eorum vivendi forma ab Ecclesia deinde 
sancita et munita velut arbor ex germine divinitus dato mirabiliter et multipliciter 
in agro Domini crevit et ramis difusa est. Status huiusmodi ratione habita divinae 
Ecclesiae constitutionis, non est intermedium quid inter clericalem et laicalem con-
ditionem, sed ex utraque parte quídam a Deo vocantur, ut in Ecclesiae mysterio 
peculiari dono fruantur et servitio mancipentur. 

33. (De momento status consiliorum evangelicorum in Ecclesia). Varia dona 
et muñera, quae in Ecclesia inveniuntur in bonum totius populi Dei conferuntur. 
Nam Ecclesia, in qua mysterium Christi indesinenter viget et operatur, « corpus 
unum est, et membra habet multa, omnia autem membra corporis cum sint multa, 
unum tantum corpus sunt » (1 Cor. 12, 12). Eorum vero quos Deus in statu ab 
Ecclesia sancito ad consilia evangélica vocavit, munus est, forma vivendi et unitate 
fraterna mysterium supernaturale vitae christianae necnon Ecclesiae, quod tantum 
fide percipitur, ómnibus christifidelibus immo toti mundo manifestare. Sint si­
gnum et testimonium credibile transitus huius saeculi (1 Cor. 7, 31) et regni cae-
lorum, « in quo ñeque nubent ñeque nubentur » {Me. 12, 25), in Christo et in 
Ecclesia iam praesentis. Paupertate, virginitate et oboedientia, quibus ad Domini 
vitae terrestris formam et genus propinquius accedunt, clarius perennem Christi 
in Ecclesia praesentiam manifestent. Plenior enim illa abnegatio, quae in horum 
consiliorum professione continetur, dum Christi exinanitionem manifestius imi-
tatur, novam quoque vitam redemptionem acquisitam significat et resurrectionem 
ac gloriam Regni caelestis praenuntiat. Vita denique communis, quae apud religiosos 
habetur, fideles ad memoriam mysterii fraternitatis saeculi futuri excitet. 

Ideo cum evangélica consilia suos asseclas Ecclesiae eiusque mysterio speciali 
modo coniungant, spiritualis horum vita bono totius Ecclesiae devoveatur oportet. 
In praxim deducant, quod ex conditione status sui esse debent. Et cum a Christi 
Redemptoris dilectione defluat ipse proximi amor a professione sanctitatem sectandi 
derivat officium, cum ea intime connexum, pro viribus scilicet prece actuosaque 
opera laborandi ad Regnum Dei in animis radicandum et roborandum, illudque 
ad omnes plagas dilatandum. 

Ratione divinae originis consiliorum evangelicorum et necessitudine inter eo­
rum professionem et Ecclesiae mysterium perspecta, Sacra Synodus docet ista 
consilia pertinere ad plenam vitam et structuram charismaticam Ecclesiae, quibus 
carere numquam potest. 

34. (Sub auctoritate Ecclesiae). Cum ecclesiasticae auctoritatis munus sit po­
pulum Dei pascere et ad pascua ubérrima ducere (cf. Ez. 34, 14), ad ipsam pertinet 
evangélica consilia fideliter explicare eorumque publicam professionem legibus suis 
sapienter moderari, sicut inde ab antiquitate pro coenobiis et monasteriis provide 
fecit. Quare Ecclesia Spiritus Sancti impulsus docilis sequens, Regulas a praeclaris 
viris et mulieribus propositas cum laude recepit, et ulterius ordinatas authentice 
adprobavit; necnon venerabilium fundatorum Institutis, « in aedificationem cor­
poris Christi » (Eph. 4, 12) passim erectis, ut omni modo floreant, auctoritate 
sua invigilante et protégeme, semper et ubique adfuit. 

Quo autem melius necessitatibus totius dominici gregis provideatur, Romanus 
Pontifex ratione sui in universam Ecclesiam primatus, quodeumque consiliorum 
evangelicorum Institutum ac sodales singulos intuitu utilitatis communis, sibi soli 
speciatim subiieere atque ab Ordinarii Loci iurisdictione eximere potest. Ipsi vero 
sodales in officio erga Ecclesiam ex peculiari suae vitae forma adimplendo, reve-
rentiam et oboedientiam, iuxta canónicas leges praestare debent Episcopis, ob 
eorum in Ecclesiis particularibus auctoritatem pastoralem et ob necessariam in la­
bore apostólico unitatem et concordiam. Peculiari enim vocatione sua constituti 
sunt validi et propinqui Sacrae Hierarchiae ac ministrorum cooperatores et fide­
lium adiutores in Regno Christi provehendo et stabiliendo. 

35. (Aestimanda est consecratio consiliorum evangelicorum). Eo pluris evan-

gelicorum consiliorum professio de se aestimanda est, quo intimior atque firmior 
Christo Regi fit traditio sui ipsius. In singulis autem huius traditionis meritum a 
caritate qua imperatur máxime pendet. Professio vero publica in suis elementis 
constitutivis coram Deo et Ecclesia considerata, melior est cum ligamine perpetuo 
quam cum vinculo temporáneo suscepta. Dispari enim illa firmitate diverso gradu 
quis et vivendi formam Christi et Sanctae Ecclesiae cum Sponso suo indissolu-
biliter unitae, in oboedientia, paupertate et sacra virginitate imitatur. 

Idcirco Sacra Synodus in nomine Domini confortat ac laudat innúmeros viros 
ac mulieres, Fratres ac Sórores, qui fideli et humili traditione ipsius Sponsam Chri­
sti condecorant omnibusque hominibus generosa atque diversissima servida prae-
stant. 

Meminerint ergo omnes peculiariter vocati, suum esse commune in caritate 
officium, ut per ipsos Ecclesia revera Christum in dies melius commonstret, vel in 
monte contemplantem, vel ad turbas concionantem, vel aegrotos et saucios sanan-
tem ac peccatores ad bonam frugem convertentem vel pueris benedicentem vel de­
nique ómnibus benefacientem. 

Omnes tándem christifideles perspectum habeant consiliorum evangelicorum 
praxim, quamvis renuntiationem secum ferat quorumdam bonorum certo laudabi-
lium, vero profectui personae humanae tamen non obstare sed summopere prodesse. 
Consilia enim in caritate et secundum cuiusque personalem vocationem suscepta, 
ad affectuum humanorum purificationem et spiritualem libertatem non parum 
conferunt, fervorem caritatis iugiter excitant, variis modis humanae societati pro-
movendae prosunt, et praesertim ad vitae genus, quod pro se eligit Christus Do­
minus quodque Mater eius virgo subsecuta est, hominem christianum magis con-
formant. 

36. (Conclusio). Sacra Synodus in Spiritu Sancto congregata, pro ómnibus 
fidelibus supernas vires a Deo adprecatur, ut iidem in arduo sanctitatis itinere 
magno animo et mutuo adiutorio progrediantur; qua férvida fidelitate gratiam, vi 
cuius filii Patris fratres Christi et templum Spiritus Sancti efficiuntur, fideliter ser-
vent eamque copiosioribus fructibus fecundam reddant ad Sanctissimae Trinitatis 
gloriam. Quo magis insuper crescit eorum omnium sanctitas, eo clarius etiam 
Christi mysterium in Ecclesia revelabitur, ut signum et médium sanctitatis pro mun­
do, necnon ut fermentum impensioris spiritualis vitae in mundo. 

Unusquisque ergo sedule curet, ut in quacumque vocatione vocatus est, in 
ea permaneat atque magis excellat, ad maiorem gloriam Christi, qui omnis sancti­
tatis est origo et exemplar, et ad uberiorem Ecclesiae sanctitatem. 

Moderator: E x c . m u s secretarius generalis legat tert iam emendatio­
nem de música sacra. 

Secretarium generalis: Ad art. 9 3 : pag. 1 9 6 (videatis pag. 1 6 , 
n. 1 1 5 ) ... [cf. pag. 576]. 

7 

EXC.MUS P. D. ANTONIUS GREGORIUS VUCCINO 
Archiepiscopus tit. Aprensis 

Venerabiles Patres, Auditores et Observatores dilectissimi, 

Perlibenter assentio Patribus qui dixerunt hoc cap. IV collocandum 
esse in capite de mysterio Ecclesiae, sanctitas enim de essentialibus Ec­
clesiae est, cum in Credo dicitur: « Credo unam sanctam Ecclesiam ». 
Nunc de Índole sanctitatis ad quam omnes nos vocamur. 

Et imprimís videtur quod ad parendum iussui et menti huius Sa-
crosanctae Synodi necnon respectu propensionis hodiernae, quae primas 
partes dat rationi historicae, oportet nos divinam adire revelationem quae 
in libris sacris continetur, ad habendum genuinum conceptum de natura 
sanctitatis, secundum quod nobis a Spiritu Sancto revelata fuit. Ratio 
haec, quae hodie biblica vocatur, multum placet non tantum nobis sed 
etiam honorabilibus observatoribus, in hac aula nos audientibus, qui in 
ultima pontificia audientia, per vocem honorabilis professoris K. S. 
Skydsgaard, votum emiserunt ut in investigatione de Ecclesiae Índole, 
primas partes habeat ratio biblica. Hoc autem optime concordat indoli 
pastorali immo et oecumenicae propensioni huius Sacrosanctae Synodi. 

Liceat mihi confiten quod in cap. IV accurate quaesivi aliquam defi­
nitionem biblicam, presse et clare expressam, sed tantum elementa eius 
sparsim inveni} 

Tam in Scriptura sacra quam apud Patres sanctitas et iustitia aequi-
pares veniunt. Scriptum est autem quod « iustus ex fide vivit ». Hic vero 
quaeritur, ex qua fide iustus vivit. Audiatur Paulus ad Romanos scri-
bens: « Non erubesco Evangelium. Virtus enim Dei est in salutem, 
omni credenti... Iustitia enim Dei (i. e., ab ipso Deo data), in eo (i. e., 
qui credit) revelatur ex fide in fidem, sicut scriptum est: " Iustus autem 
ex fide vivit " » ...2. Unde, teste Scriptura, iustitia seu sanctitas, ini-
tium habet in fide et ad fidem ordinatur, tali modo ut tota vita iusti seu 
sancti fide vivificatur. Sequitur quod iustus totaliter Domino suo est 
deditus et consecratus tali modo ut possit vocari « Servus fidelis Dei » 
seu simpliciter « fdelis ».3 Sequitur insuper quod virtute fidei homo con-
stituitur sanctus, i. e. Deo unice reservatus, immo benedictionibus divi­
nis amplificatus ut fides in eo per caritatem operetur, quae est finis prae-
cepti, plenitudo legis et vinculum perfectionis. Inde sequitur quod 
summum bonum hominis est fides quae a Deo procedit, et qua Deo in-
haeret.* 

Nunc vero gressu securo per semitas historiae sacrae incedamus ad 
reperiendam viam quam divina Providentia secuta fuit ad revelandum 
nobis indolem sanctitatis quae sóror gemella iustitiae est. 

Ad imaginem Dei factus. per fidem quae est radix iustitiae, primus 
homo Creatori suo adhaerebat, ideoque veré iustus erat secundum illud 
« qui adhaeret Deo unus spiritus est cum Deo », qui est fons iustitiae 
et sanctitatis. Ten ta tus vero a serpente Adam fidem amisit contradictori 
credendo. Deus attamen, misericordia erga lapsum hominem motus, fac­
tus est Evangelista, et quidem primus, peccatori et semini eius annun-
tians salvatorem venturum. In posterum omnes qui per fidem bonum 
illum nuntium divinum amplecturi sunt, iustitiam quae a Deo est habe-
bunt et sancti erunt coram Domino. Qua ratione Abraham iustus fuit 
declaratus, nisi quia credidit Deo et quidem spem habuit contra spem. 
Propterea in eo benedictae sunt omnes gentes et semen eius multipli-
catum est sicut stellas caeli et arenam maris. Postea ex semine Abrahae 
iusti exiit populus ille hebraicus, in sinu cuius una cum fide iustitia con-
servabatur et fructificabat. Etenim dictum fuerat ei a Deo: « Ambulabo 
inter vos et ero vobis Deus vester, vosque eritis populus meus. Ponam 
tabernaculum meum in medio vestri » ...\ Proinde populus Israel sanc­
tus erat quia iustus erat, totus Deo consecratus et ipsi solí reservatus. 

Ubi autem venit tempus ad promissa Dei implenda « missus est a 
Deo ángelus Gabriel ad Virginem desponsatam viro » ...6. Nuntio ab ore 
angélico audito, Maria dixit: « Ecce ancilla Domini, fiat mihi secundum 
verbum tuum » ...7. Per Virginis vero fidem « semen Iacob dilatabitur 
usque ad cardines orbis terrarum », simulque in ipso omnes gentes be-
nedictionem a Deo accipient, i. e. fidem praestabunt nuntio evangélico, 
qui in sinu Virginis consummatus fuit. Ipsa autem Elisabeth, clamans, 
dicebat Mariae: « Et beata, quae credidisti, quoniam perficientur ea 
quae dicta sunt tibi a Domino » ...8. Quo modo ergo 9 Virgo Nazarethana 
potuit dicere verbum illud: « Ecce ancilla Domini », nisi quia erat pau-
per spiritu, párvula effecta, ex corde totaliter Deo dicata et data, atque 
vacua omni propria volúntate. Scimus autem quod Deus parvulis revelat 
quae superbis abscondit. Ipsa vero Virgo in hymno Magníficat cantabat 
laeto animo: « Esurientes, i. e. pauperes spiritu, qui solum Deum esu-
riunt, implevit bonis et divites dimisit inanes ». Ipse autem Filius Vir­
ginis, qui « propter nos egenus » et pauperrimus « factus est » incipit 
opus redemptionis et reconciliationis humanae cum verbis: « Ecce ve-
nio, Deus, ut faciam voluntatem tuam ». Postea ad discípulos dicit: 
« Beati pauperes spiritu. Beati qui esuriunt iustitiam. Nisi efficiamini ut 
parvuli non intrabitis in regnum caelorum ». Qua ratione Dominus modo 
isto novo, menti iudaicae displicente, utebatur? Hoc modo intendebat 

praeparare animas eorum ad fidem a Deo recipiendam. Ipse vero sanabat 
omnes infirmos fidem ad eum habentes dicens: « Vade, fides tua te sal-
vum fecit ». Supra quod autem fundamentum aedificavit Ecclesiam 
suam? Supra firmam petram fidei Petri cui, quia erat spiritu pauper et 
parvulus, Pater revelavit Filium suum. 

Fides igitur Petro pauperi et humili a Deo data fuit, ut supra fidem 
fundatae gratiae necnon charismata, quibus Primatus Petri circumdatur, 
sint donum magnificum divinae liberalitatis. Potest igitur diei quod fun­
damentum, ex parte hominis, pro Ecclesia Dei sit paupertas et nuditas 
spiritualis, quam quidem paupertatem solus Dominus omnipotens possit 
bonis suis superabundanter implere ...10 Sequitur quod supra fidem, quae 
a Petro incipit et ad pastores Ecclesiae perfunditur, fundatur caritas 
pastoralis cuius primum munus est ministerium verbi. Episcopo 
enim dictum fuit die suae consecrationis: « Episcopum oportet prae-
dicare ». Paulus autem dicebat: « Vae mihi est si non evangelizave-
ro » ... I 2. Nam, « non misit me Dominus baptizare sed evangelizare » ...13. 
Ipsi autem duodecim dixerunt: « Non est aequum nos derelinquere 
verbum Dei et ministrare mensis » ...14. Bonus igitur pastor, curis ómni­
bus, ministerium verbi anteponit, ad hoc enim missus est a Domino, se­
cundum illud: « Euntes docete omnes gentes ». Spiritu paupertatis evan-
gelicae imbutus, multis curis minoris momenti renuntians, bonus pastor 
in pascuis veritatis pascit gregem Domini ...15. Obiicienti autem nobis 
quod homines huius aetatis aures suas obturaverunt ne audiant verbum 
Dei, respondendum est cum Paulo ad Timotheum: « Praedica verbum, 
insta opportune, importune, argüe, obsecra, increpa in omni patientia et 
doctrina » ...16. Iamvero hic agitur de fide quae per caritatem operatur, 
quae caritas donum et fructus Spiritus Sancti est. Quid autem censen-
dum sit de famoso principio: « Sola fide homo salvari potest »? Verum 
esset si emendaretur modo sequenti: « Sola fide vera, scil., quae per ca­
ritatem homo operatur ».17 

Votum, ultimum... Agnoscite mihi...! Duae lineae remanent..}*. 
Dixi. 

In textu scripto tradito: 1 deest. 2 [Rom. 1, 16). 3 deest. 4 deest. 
5 {Lev. 1, 20) . 6 {Le. 1, 20) . 7 {Le. 1, 38). 8 (Le. 1, 45). 9 deest. 
1 0 Ipsa Ecclesia ancilla est Dei, quae potest, per os apostoli, dicere filiis suis: 
« Servi vestri sumus ». 1 1 seu perfectio pastoralis. 1 2 (1 Cor. 9, 16). 
13 (1 Cor. 1, 17). 1 4 (Act. 6, 2). 1 5 ad alendam et augendam fidem ovium 
sibi commissarum. Fides enim est primum bonum ovium Domini mecum norma 
fundamentalis vitae illarum, tali modo ut ipsamet caritas a fide dependet. Unde 
hodierna religiosa indifferentia et gravis remissio fidei, nisi, forsitan, saltem in 
pluribus casibus, e deficientia ministerii verbi Dei? 1 6 erit enim tempus cum 

sacram doctrinam non sustinebunt » (2 Tim. 4, 2). 1 7 potest salvari. Scrip-
tum est enim: « Fides si non habet opera, mortua est » {Iac. 2, 17). 1 8 Opta-
mus ut in cap. IV magis evidenter appareat conceptus sanctitatis seu perfectionis 
supra verba Scripturae et dicta Patrum fundata; quae sequenti modo potest essere 
definita: « Iustus seu sanctus est homo in quo fides per caritatem operatur, salva 
mensura donationis Christi ». 

Animadversiones additae: 

Caput IV: De vocatione ad sanctitatem in Ecclesia. 
Emendatio prima. De mutatione tituli capitis. Proponitur ut substituatur ei 

sequens titulus: De statibus perfectionis in Ecclesia. Ratio est: obligatio ad sancti­
tatem obligat omnes baptizatos. Proinde haec stabilis et permanens obligatio con-
stituit aliquid stabile et immobile in Ecclesia. A fortiori verbum status convenit 
collegio episcopali et communitatibus religiosis. 

Insuper, sanctitas ponitur hic pro caritate, quae secundum apostolum « est 
vinculum perfectionis » et « plenitudo legis est dilectio ». Ratione consuetudinis 
perfectio prioritatem habet super sanctitatem. Verbum « vocatio » non implicat 
directe stabilitatem ñeque communitatem sed aliquid individúale. 

Emendatio secunda. De prooemio (n. 28). Mihi videtur quod textus non sit 
satis pressus et logicus et laboret quadam prolixitate. Reverenter proponitur se­
quens textus: « Solemniter haec Sacrosancta Synodus proclamat quod omnes hi 
qui, ratione lavacri regenerationis et adoptionis filiorum Dei in Christo et in Spi­
ritu Sancto, Corpus Christi conficiunt electi fuerunt " ut sint sancti et immaculati 
in Christo, in conspectu Dei, in caritate ", quae " est vinculum perfectionis" et 
" finis praecepti ". Cum vero virtus theologica caritatis, quae " diffusa est in 
cordibus nostris per Spiritum Sanctum qui datus est nobis ", plures gradus com-
plectitur secundum mensuram participationis ipsius caritatis, sequitur quod isti 
gradus diversi possunt constituere principium permanens et efficiens alicuius sta­
tus. Proinde habentur in Ecclesia, praeter statum communem iam commemora-
tum, status praelatorum, status presbyterorum et status religiosorum. In ómnibus 
istis statibus perfectionis omnes vocantur ad eamdem caritatem secundum mensu­
ram quae eis a Spiritu Sancto data est ». 

Insuper notandum est quod in n. 29 quod multiloquium contrarium est sobrie-
tati styli oecumenici. Abbreviando primam periodum potest sic habere: « Omnis 
supernaturalis perfectionis Magister et Exemplar, Dominus Iesus, ad omnes suos 
discípulos dixit: " Estote ergo vos perfecti, sicut Pater vester caelestis perfec-
tus est " ». 

Huius capitis perlegendo textum animadversus sum quod in pluribus vicinior 
est piae exhortationi quam stylo doctrinali. Ordo enim postulat quod ante omnia 
fiat clara definitio perfectionis seu sanctitatis quae est finis vitae christianae. Spar-
sim inveniuntur verba sanctitas, perfectio, caritas sed in vanum quaereret quis 
claram definitionem verborum illorum. Mihi videtur quod recursus ad S. Thomam 
Aquinatem ( I I a I I a e quaest. XXIII-XXVIII) foret utilis ad conficiendam defini­
tionem de perfectione. Nam in materia tam gravi opportunum est ut omnes habeant 
ante oculos doctrinam pressam et claram. Quaeritur qua ratione astringuntur 
numerosi episcopi ad disceptationes saepe fastidiosas quas potuissent facile evi­
tare si schemata fuissent melioris qualitatis? Ñeque auditores ñeque observatores 
ñeque alii aedificantur animadvertentes quod textus sehematum multis defectibus 

laboret. Parcite Patribus qui fastidio capiuntur propter loquacitatem quae viget 
in disceptationibus quae loquacitas partim tantum gravat Patres conciliares. 

Pag. 19, par. 30 non fit sufficiens distinctio inter perfectionem qua astringitur 
episcopus et illam qua astringitur presbyter. Piae exhortationes non sufficiunt ad 
definiendam aliquam doctrinam. Declaretur clare qualis est perfectio quae episcopis 
et qualis perfectio quae pertinet ad presbyteros. 

ítem in par. 31 tractatus fit de mediis ad sanctitatem simulque de consiliis 
evangelicis, quae materia iterum tractatur par. 32. Post lectionem verborum isto-
rum mens immergitur in confusione. Mihi videtur quod materia huius capitis 
potuisset sic disponi: 1. De índole perfectionis. 2. De obligatione ómnibus com­
muni ad perfectionem. 3. De statu perfectionis praelatorum. 4. De perfectione 
clericorum seu presbyterorum. 5. De mediis ad perfectionem acquirendam et 
augendam: de sacramentis, de oratione, de vita contemplativa et activa, de vir-
tute paenitentiae seu de mortificatione externa et interna. 6. De opportunitate ho­
dierna perfectionis christianae in ómnibus statibus perfectionis in Ecclesia sive 
ad promovendum oecumenismum sive ad provehendam actionem missionariam. 

(Omnia haec non dicta sunt in aula conciliari, quia pertinent stricte ad labo­
rem commissionis de fide). 

« Fides quaerens intellectum » a duplici tentatione caveat. Et quidem primum 
a tentatione segregationis ne contemplatio diuturna alicuius veritatis fidei sepárate 
a summa aliarum veritatum minuat eius dimensionem et valorem usque ad quam-
dam deformationem. Secundo, tentatio archaismi (gallice ressourcement). Ecclesia 
Dei, ait S. Irenaeus, est « integrum corpus Filii Dei », semper eadem substantia-
liter, « columna et firmamentum veritatis ». Attamen, non obstante hoc principio, 
« conscientia Ecclesiae, sicut aiebat Summus Pontifex glorióse regnans, in prin­
cipio huius sessionis, sibimetipsi clarescit, dum firmissimo obsequio verbis et 
sententiis Christi adhaeret, dum reverenti memoria sacrae Traditioni probata prae­
cepta complectitur, dum interiori lumini Spiritus Sancti obsecundat; qui videtur 
hoc ab Ecclesia requirere, ut ómnibus viribus nitatur, ut qualis ipsa sit ab homi­
nibus agnoscatur » (Ex allocutione S. S. Pauli VI initio secundae sessionis Con­
cilii). Etenim Ecclesia, sicut omne vivens, legi progressus subiicitur, ipso Domino 
declarante quod regnum caelorum simile sit grano sinapis, quod mínimum quidem 
est ómnibus seminibus, cum autem creverit maius est ómnibus oleribus et fit 
arbor. Unde renovatio Ecclesiae non implicat tendentiam archaisticam quae conatur 
Sponsam Ecclesiam spoliare pulcherrima veste, quam ipsamet texuit decursu tem­
poris. Pertinet ad Concilium ut excutiat vestem Ecclesiae ad exonerandam ipsam 
pulvere, quo cooperta fuit per semitas huius mundi itinerans. 

Forsitan aliquis Patrum cupit cognoscere qua ratione ductus fui ad duplicem 
supramemoratam tentationem in medio foro ferendam. A quibusdam Patribus facta 
est iam interrogatio cur in schemate de Ecclesia tractatus de sanctitate sepárate a 
mysterio Ecclesiae conficitur. Nam, omnes scimus sanctitatem esse de natura Ec­
clesiae, tali modo ut si Ecclesia Dei non esset sancta non esset Ecclesia Dei. Iste 
modus faciendi non placet. Etenim in Credo omnes confiteantur « unam, sanctam, 
catholicam et apostolicam Ecclesiam ». 

Unde Ecclesia habet ut sit sancta, catholica et apostólica, nisi ex hoc quod 
sit una et apparet in sua universalitate, ut ait Cyprianus, sicuti « de unitate Patris 
et Filii et Spiritus Sancti plebs adunata »? Nam Ecclesia est una quia in unitate 
Spiritus Sancti iuncta est Filio, ut in Mediatore in quo coniungitur Patri. Ita 

unitas Sanctissimae Trinitatis et consequenter eius sanctitas exstat in Ecclesia. 
Propterea scripsit Ioannes in Apocalypsi: « Et ego Ioannes vidi sanctam civitatem 
Ierusalem novam descendentem de cáelo a Deo, paratam, sicut sponsam ornatam 
viro suo» (Apoc. 21 , 2). Et ángelus dixit Ioanni: « Veni et ostendam tibi spon­
sam, uxorem Agni ». Ipsa est Sponsa quae exivit e latere aperto Sponsi sub typo 
sanguinis et aquae de qua dixit Sponsus: « Haec est nunc caro de carne mea et os 
ex ossibus meis ». Haec est única mea, dilecta mea, electa mea, quam acquisivi 
sanguine meo ut sit sancta et immaculata in conspectu Dei, in caritate. Haec unió 
Sponsae cum Sponso fit in Spiritu Sancto, sic ut in die quo Beata Virgo concepit 
de Spiritu Sancto et Verbum caro factum est. Haec Sponsa habet nomen glorio-
sum, nam Corpus Sponsi vocatur. « Propter hoc, ait apostolus, relinquet homo 
patrem et matrem suam et adhaerebit uxori suae et erunt dúo in carne una. Sa­
cramentum hoc magnum est, ego autem dico in Christo et in Ecclesia » (Eph. 
5, 31). Erunt dúo in carne una, Christus et corpus eius, scilicet Ecclesia, erunt dúo 
in carne una, in uno corpore. Hoc sacramentum magnum est, admirabile et incom-
prehensibile. 

In hac mystica unione, quae est ad imaginem unitatis in Trinitate, sanctificatur 
Ecclesia et efficitur Corpus Christi. O ineffabile commercium! In isto veré mysterio 
omnia spirant amorem, quia omnia in Deo, qui est Caritas, fiunt. O unitas mira-
bilis, o sanctitas ineffabilis, o caritas fons totius in Ecclesia unitatis et sanctitatis! 
In uno verbo conveniunt omnia mysteria quae in Ecclesia continentur, in verbo 
caritas, ágape. Ista ágape est Mater nostra, quae parturit filios Deo, in virtute 
Spiritus Sancti, in lavacro baptismatis, roborat eos chrismate salutis, alit eos carne 
et sanguine sui Sponsi ut sint sancti et immaculati in conspectu Patris, in caritate. 
Haec quotidie audit Patrem dicentem filiis suis: « Sancti estote quia ego sanctus 
sum ». Sancti estote sicut Pater vester caelestis qui est Caritas infinita. Hac cari­
tate nutriti et roborati efficimur sancti et perfecti. Caritas haec continetur sicut in 
fonte suo in Sacramento eucharistico, quod est signum unitatis et vinculum cari­
tatis. 

Unde nos, Patres venerabiles, qui manibus tenemus fontem sanctitatis, Cor­
pus et Sanguinem Christi, tenemur vivere in vita nostra pastorali caritatem Christi 
Pastoris, quia debemus esse parati non tantum spoliari ómnibus bonis nostris sed 
immo sacrificare animam nostram pro ovibus, ad quas oportet dicere cum Paulo: 
« Nos servi vestri sumus et dispensatores propter vos mysteriorum Dei. Sicut Chri­
stus Pastor et oves suae unicum gregem faciunt ita et nos unum cor et animam 
unam debemus esse cum ovibus Domini, unum amore paterno, immo pietate ma­
terna. Haec est perfectio propria status episcopalis, quam homines ab Episcopis 
expectant. Heri in hac aula figura f. r. Ioannis XXII I sermone vero et vivo de-
pincta fuit coram nobis. Erat enim iste Pastor bonus quia cor eius erat cor Christi. 
Cor Ioannis erat cor matris Ecclesiae. Cor Ioannis erat Cor B. Deiparae. Cor Ioan­
nis erat cor totius generis humani, « le rendez-vous » ubi pietate paterna et solli-
citudine materna fulgens et ardens erat, in quo omnes pauperes, débiles, dere-
licti, peccatores sentierunt et gustaverunt dulcedinem Cordis Christi, quod est 
centrum omnium cordium. Dulcedine pastorali qua repletum erat cor suum at-
trahit cum magna alacritate homines, sine discrimine confessionis et nationis et 
colorís. Exaltatus super thronum caritatis et pacis traxit omnes ad se. Unde origo 
huius concilii? Quae virtus adunavit homines ex omni tribu et lingua et natione 
nisi virtus caritatis Patris universi generis humani? Quem finem proponimur no-

stris laboribus in hac aula nisi ut regnet tam in nobis quam in ómnibus hominibus 
Christus, Salvator omnium. 

Schema. 
N. B. In praesenti textu habetur doctrina catholica de vocatione ad sanctita­

tem quae complectitur aspectum eius tam occidentalem quam orientalem. 
Etenim in eo habentur argumenta bíblica quae sunt communia ómnibus chri­

stianis necnon argumenta propria Ecclesiae latinae et Ecclesiae orientali, quae hau-
riuntur de S. Thoma Aquinate et de Nicolao Cabasila, theologo byzantino saec. xiv 
quem multi auctores catholici putant esse peritissimum virum in hac materia, 
quam exponit in opere suo De vita in Christo lesu. 

Prooemium. Haec Sacrosancta Synodus solemniter docet omnes signo red­
emptionis sigillatos esse a Christo vocatos ad sanctitatem adipiscendam secundum 
illud: « Estote ergo vos perfecti sicut et Pater vester caelestis perfectus est » 
[Mt. 5, 48). Haec autem perfectio ab apostólo sequenti modo describitur: « Bene-
dictus Pater Domini nostri lesu Christi qui.. . elegit nos in ipso ... ut essemus sancti 
et immaculati in conspectu eius in caritate... Qui praedestinavit nos in adoptionem 
filiorum per Iesum Christum in ipsum: secundum propositum voluntatis suae, 
in laudem gratiae suae, in qua gratificavit nos in dilecto Filio suo » {Eph. 1, 3-6). 
Proinde ex ipsa revelatione certum est quod omnes a Christo redempti vocantur 
ad adipiscendam sanctitatem quam apostolus his verbis contraxit: « Mihi vivere 
Christus est. . .» (Phil. 1, 21). 

1. (De natura sanctitatis). Verum est Magistrum, Exemplar et Auctorem sanc­
titatis esse ipsum Iesum « in quo habitat omnis plenitudo divinitatis corporaliter » 
(Col. 2, 9) , de cuius « plenitudine omnes nos accepimus » (lo. 1, 16) ut unusquis­
que nostrum possit dicere cum apostólo: « Vivo autem, iam non ego; vivit vero 
in me Christus » {Gal. 2, 20). Unde sanctus dicitur omnis qui in Christo baptiza-
tus Christum induit ut possit in Ipso vivere. 

Iamvero omnes qui ad sanctitatem vocantur « in tenebris et in umbra mortis 
sedent », i. e. sub iugo peccati vivunt, redemptione egent ut introducantur « in 
regnum iustitiae et sanctitatis, amoris et pacis » ut possint in Christo vivere. Ideo­
que « vita nostra abscondita est cum Christo in Deo » (Col. 3, 3), nam cum « esse­
mus mortui vivificavit nos in eo » (Eph. 2, 5) . 

« Sicut enim per inobedientiam unius hominis peccatores constituti sunt multi, 
ita et per unius obeditionem iusti constituentur multi » (Rom. 5, 18). Christus 
vero « factus est obediens usque ad mortem mortem autem crucis ». Ipsa autem 
natura humana a Christo assumpta effecta est instrumentum quo Christus suam 
sanctitatem dat in se credentibus, ita ut Christus-Homo factus est Caput generis 
humani ad conficiendum Corpus suum mysticum. Unde omnes peccatores qui per 
fidem et baptismum Christo iunguntur communicant ipso in iustitia et sanctitate, 
ut possint esse sancti sanctitate Christi et sicut dicit apostolus « ut exhibeamus 
omnem hominem perfectum in Christo » (Col. 1, 28). 

In ipsa natura humana a Christo assumpta et ab ipso sanctificata, invenitur 
principium vocationis generis humani ad sanctitatem. Christus, caput generis hu­
mani ab ipso redempti, ordinat homines ad sanctitatem quam in natura sua hu­
mana inclusit ut sit fons et instrumentum sanctitatis. Vocatio ad sanctitatem fun­
datur radicitus in mysterio humanizationis. Typus vero istius sanctitatis est B. V. 
Maria. In ipsa enim Christus fuit « plene et perfecte fons sanctitatis ut possit 
Mater dicere: « Mihi vivere Christus est ». Ex ipsa enim natus est Homo Deus, 



624 ACTA CONC VATICANI II - PERIODUS II 

fons totius sanctitatis. Accipiendo per fidem Filium Dei ut filium suum, effecta est 
Mater in spiritu omnium a Filio suo redemptorum et typus sanctitatis. Hoc modo 
aspicientes Mariam contemplamur exemplar sanctitatis nobis accommodatum et 
proximum nostrae fragilitati. 

2. (Ratio sanctificationis in Christo), Per passionem et mortem suam id est per 
obeditionem suam Christus meruit ómnibus peccatoribus gratias quibus iustificantur 
et sanctificantur. Sicut scriptum est: « Unus militum lancea latus eius aperuit et 
continuo exivit sanguis et aqua » (lo. 19, 34). Unde cantatur in Ecclesia: « Ex 
Corde scisso Ecclesia Christo iugata nascitur. Ex hoc perennis gratia ceu septifor-
mis fluvius, stolas ut illi sórdidas lavemus Agni in sanguine ». Testis autem istius 
facti scribit: « Viderunt in quem transfixerunt » (lo. 19, 36), nam omnes per sa-
cramentorum viam propinqui fiunt isto latere aperto de ipso iustitiam et sancti­
tatem accipiunt secundum illud « Haurietis aquas de fontibus Salvatoris ». 

Sicut vero humana natura Christi de Spiritu Sancto in sinu Virginis concepta 
fuit, ita oportet hominem « denuo nasci ex aqua et Spiritu Sancto » ut fiat spiri­
tus, videlicet sanctus, quia « quod de Spiritu est spiritus est ». Certum est igitur 
quod per viam sacramentorum fit transitas ad Christum ut in ipso et per ipsum 
possimus vivere et sanctitatem adipiscere. 

Oportet igitur parare viam Domini et rectas faceré semitas eius. Haec vero 
rectitudinis operatio fit principaliter per virtutes humilitatis et poenitentiae. Dicit 
enim Dominus: « Nisi conversi fueritis et efficiamini sicut parvuli non intrabitis 
in regnum caelorum » (Mt. 18, 3). Quibus verbis significatur quod omnes qui cu-
piunt intrare in regnum oportet esse « pauperes spiritu » videlicet humiles corde. 
Altera conditio quae aperit ingressum ad regnum est poenitentia, secundum illud 
Ioannis Baptistae ad populum: « Poenitentiam agite, appropinquat enim regnum 
caelorum » (Mt. 3, 2). Per humilitatem igitur et poenitentiam acquiritur cordis 
rectitudo sine qua impossibilis evadit ingressus in regnum Dei. 

3. (De vita in Christo). Quamquam sanctitas seu vita in Christo tantum in pa­
tria consummationem habeat, attamen in via initium habet secundum illud apo­
stoli ad Timotheum: « Certa certamen fidei, apprehende vitam aeternam in qua 
vocatus es » (Tim. 6, 12). Quid enim prodest lux homini caeco, ita quid prodest ho­
minibus lux aeterna si non sunt idonei ad eam percipiendam. 

Oportet igitur christianum iam in via signatum esse Spiritu promissionis 
sancto qui est « pignus haereditatis nostrae » (Eph. 1, 13). Pignus vero haeredi-
tatis aeternae est ipse Christus vivens per Spiritum Sanctum in nobis qui effusus 
est in cordibus nostris secundum illud Domini verbum: « Si quis diligit me ser-
monem meum servabit et Pater meus diliget eum et ad eum veniemus et mansio-
nem apud eum faciemus » (lo. 14, 23). Haec Sanctissimae Trinitatis praesentia in 
nobis non est-mere passiva, sed eminenter activa et operosa atque eius finis est 
formatio imaginis Christi in nobis secundum illud apostoli: « Filioli mei, quos 
parturio doñee formetur Christus in vobis » (Gal. 4, 19). 

Christus in nobis formatur cooperante homine cum Deo videlicet nomine di-
sponendo se ad recipiendum motus internos Spiritus Sancti qui coniungit eum 
Christo per gratiam quae agit per fidem, spem et caritatem, quae vocantur virtutes 
theologicae cum hominem directe cum Deo coniungunt. 

Ex parte hominis requintar ut iam dictum est ut ipse paratas sit ad gratiam 
recipiendam per humilitatem et poenitentiam quae disponunt voluntatem suam eam 
confirmandam in rectitudine et docilítate. 

Ex parte Dei operado eius exercetur in nobis per sacramenta, speciali vero 
modo per sacramenta baptismi, confirmationis et Eucharistiae. 

Per lavacrum regenerationis et operationem Spiritus Sancti nascitur in nobis 
Christus crucifixus, mortuus et resurrectus. Induentes vero Christum novum ho-
minem, creatum in iustitia et sanctitate efficimur símiles ipsi ideoque filii Dei 
simulque initium habet in nobis vita in Christo. Veniens in nos Spiritus Sanctus 
testimonium perhibet de Christo necnon ipsum nobis revelat et efficimur filii lucis. 
Iam exstat in nobis vera natura supernaturalis, cum efficimur nova creatura se­
cundum gratiam quae operatur in nobis per tres virtutes theologicas. Viventes 
in Christo habemus nobiscum thesaurum omnis gratiae, veritatis et sanctitatis, ita 
ut possimus dicere: « Vivo autem, iam non ego: vivit vero in me Christus » (Gal. 
2, 20). 

Per unctionem Spiritus Sancti in sacramento Confirmationis filii Dei recipiunt 
virtutem ut possint esse Christi testes coram hominibus. Quia vero mundus in quo 
vivunt christiani immersus est in peccato et in scandalis necessarium est ut filii 
Dei fortes et constantes sint viventes digne Deo. Propterea unguntur Spiritu for-
titudinis, sapientiae, consilii, pietatis et sic roborad et Spiritu saginati possunt 
incedere per semitas periculis refertas usque ad patriam caelestem multos alios 
post se trahentes. 

In sacramento Eucharistiae homo vitam ipsam manducat et bibit ut possit a 
Christo apprehendi et ad Christum transforman unum cum Ipso efficiendo secun­
dum illud: « Unus pañis unum corpus sumus ». 

Tune Christus potest dicere his qui unum cum ipso effecti sunt: « Manete in 
me et ego in vobis ut fructum afferatis et fructus vester maneat ». 

Qua autem ratione efficitur ista unió cum Christo nisi per conformitatem vo-
luntatis humanae cum volúntate ipsius Christi, etenim verbum communio significat 
unionem voluntatis hominis cum volúntate Christi. 

Sed ad hoc requiritur ex parte hominis ut in eo minuatur virtus peccati, cum 
per sumptionem Corporis Christi homo particeps fit mortis redemptoris qui pec-
catum moriendo destruxit et vitam resurgendo reparavit. Pañis enim eucharisticus 
est quasi ignis qui operatur destructionem veteris hominis, nam qui vult Christum 
sequi debet abnegare semetipsum. Necesse enim est ut caput et membra eiusdem 
perfectionis participent cuius conditio primaria est absentia peccati. Peccatum 
autem aliquam difformitatem operatur in anima, quae non congruit cum capite 
corporis. Tollendo igitur difformitatem peccati imago Christi apparet in sua pul-
chritudine et Christus manens in suo membro format in eo perfectionem augendo 
virtutes theologicas. Unde potest concludere vitam christianam consistere ex una 
parte in certamine contra virtutem peccati et ex altera parte in incremento gratiae 
nec non virtutum fidei, spei et caritatis. 

4. (Condicio essentialis). Ad formandam vero imaginem Christi in nobis ne­
cesse est ut cognoscamus naturam eius, nam impossibile est conformad voluntatem 
nostram cum volúntate Christi si voluntas Christi est nobis ignota. Unde oportet 
habere scientiam Christi, quae acquiritur per meditationem vitae ipsius Christi. 
Cum meditatione mysteriorum Christi crescit in nobis scientia Christi qui est 
exemplar omnis sanctitatis. 

Meditando mysteria Christi homo cognoscit propriam dignitatem secundum il­
lum S. Leonis: « Agnosce, christiane, dignitatem tuam ». Cognitio nostrae digni-
tatis custodit nos a peccato et impellit nos ad bonum faciendum. Etiam quando 

40 

homo peccat scientia mysteriorum Christi inclinat eum ad poenitentiam simulque 
instillat in corde eius fidem erga misericordiam Dei. Certum est quod per medita-
tionem mysteriorum Christi exardescit in nobis ignis amoris nostri erga eum 
ut possimus ipsum sequi mandata eius custodientes. Denique in ista meditatione 
a Christo allicimur ut possimus vivere Beatitudines quae sunt culmen perfec­
tionis. In uno verbo sanctitas ad quam vocantur membra Ecclesiae complectitur 
scientiam Capitis quod est opus fidei et caritatem erga eum qua homo inclinatur 
ad mandata Dei custodienda. Unde per viam sacramentorum et per scientiam Christi 
homo igne caritatis incensus custodit mandata Dei quae gemina lege caritatis ex-
primitur, id est caritate erga Deum et proximum, quod est vinculum perfectionis. 

In uno verbo potest complecti sanctitas ad quam vocati sunt omnes christiani: 
« Fides quae per caritatem operatur ». Unde oritur obligatio fidem augendi medi­
tando mysteria fidei quae omnia in Christo recapitulantur. Sine vita contempla­
tiva impossibile est fidem augere quae nutritur intellectu mysteriorum auxiliantibus 
donis Spiritus Sancti, speciali vero modo per dona sapientiae et intellectus. Fides 
autem vivens operatur per caritatem, et sic pervenitur ad sanctitatem. Hac via 
pervenit christianus ad sanctitatem istam ad quam praedestinatus fuit die qua 
per lavacrum regenerationis filius Dei factus est per verba illa: « Si vis vitam 
aeternam ingredi observa mandata Dei: diliges Dominum Deum tuum ex toto corde 
tuo, ex tota mente tua, ex tota anima tua et proximum sicut teipsum ». 

De statíbus perfectionis. Satis sit nobis ut in hoc schemate adumbrentur di-
versi status perfectionis, nam isti in aliis schematibus tractandi sunt. 

Si omnes christiani vocantur ad sanctitatem quae consistit in vita in Christo 
per fidem et caritatem, nihilominus in Ecclesia Dei aliqui vocantur ad sanctitatem 
quae superat gradum communem quia constituti sunt in statibus ubi requiritur 
maior sanctitas. Hic tractatur breviter de statu episcopali, de statu sacerdotali et 
de statu religioso. 

De statu episcopali. In hoc statu perfectionis requiritur perpetua obligatio ad 
ea quae sunt perfectionis, cum aliqua solemnitate. Hic agitur de caritate pasto-
rali. Episcopus enim se obligat ad ea quae sunt perfectionis, pastorale assumens 
officium, ad quod pertinet ut animam suam pastor ponat pro ovibus suis. Sed hac 
professione adhibetur quaedam solemnitas consecrationis secundum illud apostoli 
ad Timotheum: « Rogo te ut resuscites gratiam Dei, quae est in te per impo-
sitionem manuum mearum » (2 Tim. 1, 6). Perfectio etenim consistit in praepara­
tione animi, ut scilicet homo sit paratus, si fuerit opus, omnia dimitiere vel distri-
buere. Et ad hoc máxime tenentur episcopi, quod omnia sua pro honore Dei et 
salute sui gregis contemnant vel rapinam bonorum suorum, cum opus fuerit vel 
pauperibus sui gregis largiendo vel rapinam bonorum suorum cum gaudio susti-
nendo. Insuper episcopi tenentur vitam suam daré pro ovibus suis quod est perfec­
tionis summum, iuxta illud apostoli « Ego autem libentissime impendam et super-
impendam ipse pro animabus vestris » (2 Cor. 12, 15). Haec perfectio vocatur per­
fectio pastoralis. 

De statu presbyterorum et diaconorum. Ratione sacri ordinis quem presbyteri 
et diaconi suscipiunt non ponuntur simpliciter in statu perfectionis, cum in Eccle­
sia occidentali solum votum continentiae emittant. 

Ex parte autem curae animarum presbyteri et diaconi non obligantur vinculo 
peipetui voti. Quamquam presbyteri et diaconi sint cooperatores episcopi, atta­
men non obligant totam vitam suam ad curam animarum sicut episcopus. Ceteris 

paribus presbyteri sunt minoris perfectionis quam religiosi. Si vero religiosus careat 
ordine, tune manifestum est praeeminentiam ordini excellere quantum ad dignita-
tem, ad quam maior sanctitas interior requiritur quam requirat etiam religionis 
status. 

De statu religioso. Ad statum perfectionis religiosae requiritur, in genere, obli­
gatio perpetua ad ea quae sunt perfectionis, cum aliqua solemnitate. Religiosi enim 
se voto astringunt ad hoc quod a rebus saecularibus se abstineant, quibus licite 
uti potuerint, ad hoc quod liberius Deo vacent. Perfectio non consistit essentialiter 
in abrenuntiatione propriarum facultatum in actu sed in praeparatione animi ut sci­
licet homo sit paratus, si fuerit opus, omnia dimittere vel distribuere. Ad hoc te­
nentur religiosi ut saecularibus renuntiantes Deo se voveant ut ipsi serviant. Reli­
gionis status principaliter institutus est ad perfectionem adipiscendam per quaedam 
exercitia quibus tolluntur impedimenta perfectae caritatis. Religiosus enim dicitur 
qui se totaliter mancipat divino servitio, quasi holocaustum Deo offerens. Unde 
Gregorius dicit: « Sunt quidam qui nihil sibimetipsis reservant, sed sensum, lin-
guam, vitam atque substantiam, quam perceperunt, omnipotenti Deo immolant ». 

Moderator: Exc.mus secretarius generalis publicabit nunc exitum 
sufíragationum quae habitae sunt in hodierna congregatione generali. 

Secretarius generalis: Suffragatio super integro cap. V schematis 
de sacra Liturgia: 

Praesentes votantes 2.193 
Dixerunt placet 2.154 

non placet 21 
placet iuxta modum 16 

Suffragia nulla 2 
Ergo cap. V est probatum a Patribus. 

Circa quaesitum propositum de schemate de B. Maria Virgine, Ma­
tre Ecclesiae, hic est exitus suffragationis: 

Praesentes votantes 2.193 
Dixerunt placet 1.114 

non placet 1.074 
placet iuxta modum, sed hoc suffragium 
non erat requisitum, igitur nullum . . 2 

Suffragia nulla 3 

Exitus suffragationis super emendationes cap. VII de sacra Liturgia: 

Emendatio I: 
Praesentes votantes 2.093 
Dixerunt placet 2.087 

non placet 5 
Suffragium nullum 1 

Emendatio II: 
Praesentes votantes 
Dixerunt placet . 

2 . 1 2 0 
2 . 1 0 6 

1 3 
1 

non placet 
Votum nullum 

Ergo duae emendationes placuerunt Patribus. Tertiae emendationis 
suffragationis exitus dabitur crastina. 

Moderator: Próxima congregatio generalis habebitur crastina die, 
hora nona. 

Em.mus P. D. EUGENIUS card. TISSERANT: Reponatur Sacrosanc-
tum Evangelium. 


